
RAPÒ SOU DWA MOUN ANN AYITI NAN ANE 2018 

 

SOMÈ EGZEKITIF 

 

Ayiti se yon repiblik konstitisyonèl ki gen yon sistèm politik ki gen plizyè pati 

politik.  Elektè yo te chwazi Jovenel Moïse kòm prezidan pou yon manda 5 ane 

nan eleksyon nasyonal ki te fèt nan mwa novanm 2016.  Li prete sèman nan mwa 

fevriye 2017.  Eleksyon nasyonal pou lejislati an ki pi resan te fèt nan mwa janvye 

2017.  Selon obsèvatè entènasyonal yo, eleksyon sa a te lib epi ekitab. 

 

Otorite sivil yo te vreman kenbe kontwòl tout bon sou fòs sekirite yo. 

 

Pami pwoblèm dwa moun, te genyen kèk ka akizasyon izole ke ajan lapolis te 

touye kek moun, oswa te sevi ak trop fòs ; detansyon abitrè ; move kondisyon nan 

prizon ki di ampil, epi ki mete lavi moun an danje ; yon sistèm jidisyè ki ekspoze 

ak koripsyon epi enfliyans ki soti andeyo ; atak fizik kont jounalist ; koripsyon ak 

enpinite ki jeneralize ; epi trafik moun ki gen travay fòse landan. 

 

Se nan kèk ka sèlman Leta te pran mezi pou pouswiv ofisyèl nan gouvènman ak 

nan lapolis yo te akize komèt abi sa yo.  Genyen rapò kredib ki deklare te gen 

ofisyèl ki nan fè koripsyon, epi gwoupman sosyete sivil yo di konsa ke enpinite se 

yon bag ki tout kote net. 

 

Seksyon 1. Respè pou entegrite moun, ki gen ladan l pwoteksyon kont: 

 

a. Pran lavi moun san rezon epi lòt asasina ki kont la lwa oubyen ki gen 

motivasyon politik 

 

Te gen kèk akizasyon kont lapolis ki swadizan te nan touye moun san ankenn 

rezon, oubyen ilegalman.  Sèten akizasyon sa yo debouche sou sanksyon 

administratif, men pa gen okèn rapò ki montre pouswit penal te fèt. 

 

Rive mwa septanm, toujou pat gen pwosedi nan tribinal penal ki te lanse konsènan 

asasina 2 ajan lapolis avèk 9 sivil nan yon operasyon antigang Inite Depatmantal 

pou Mentyen Lòd (UDMO) avèk Brigad Entèvansyon ak operasyon depatmantal 

nan Polis Nasyonal Ayisyèn (PNH) te fè Pòtoprens.  Selon rapò Rezo Nasyonal 

Òganizasyon Dwa Moun ann Ayiti (RNDDH), ajan UDMO te bat plizyè moun epi 

egzekite o mewn 2 moun pou pran vanjans pou lanmò polisye parèy pa yo.  Yon 

rapò Enspektè jeneral PNH lan te jwenn ke se yon ajan UDMO, Glessen Philidor, 

ki te responsab lanmò moun sa yo, epi rapò an te rekòmande revokasyon ajan 

UDMO sa a, epi te refere dosye an bay Biwo Komisè Pòtoprens lan.  Komisè PNH 

pou Depatman Lwèst, epi yon douzèn ajan UDMO ki te patisipe nan menm 

operasyon an te transfere nan lòt pòst. 

 

b. Disparisyon 

 

Pat gen okèn rapò ki di otoriti Leta te fe moun disparèt direkman ou indirekman. 

 

c. Tòti avèk lòt tretman oubyen pinisyon ki kriyèl, inimen, oubyen degradan 

 

La lwa entèdi kalite pratik sa yo ; men kan memm, te gen plizyè rapò ki soti nan 

òganizasyon non gouvènmantal (ONG) lokal ki fè akizasyon kont manm PNH ki ta 

bat oubyen fè abi kont detni avèk sispè.  Konn gen de lè prizonye tombe amba 

tretman imilyan, sitou paske yo fèmen nan prizon ki gen trop moun landan ampil 

ampil. 

 

Misyon Nasyonzini pou Apwi nan Lajistis ann Ayiti (MINUJUSTH) te rapòte 

plizye ka kote PHN ta itilize fòs eksesif.  Le 10 septanm, kèk medya lokal epi 

òganizasyon sosyete sivil akize PNH bat epi maltrete twa (3) detni ki te nan Sen 

Michèl Delatalay, nan Depatman Atibonit.  Sa te lakòz Nickson Jeune te vin pèdi 

lavi li.  Ofisyèl PNH yo te deklare se pat yo ki responsab.  Yo di Nickson Jeune te 

deja pran nan kout baton anvan reprezantan konsèy lokal lan te mennen twa (3) 

sispè yo nan komisarya lapolis lan.  Lè dat 18 septanm lan rive, PNH tap fè ankèt 

sou ensidan sa a. 

 

Detni yo pran amba tretman ki kriyèl, inimen epi degradan paseke yo mete yo nan 

prizon ki gen trop moun landan yo ampil ampli, ki an movèz eta met sou li tou, epi 

ki chita nan salte, epi se konn de kote ki swadizan se prizon yo ye, men ki se de 

kote ki pa fèt pou yo ta fè prizon ladan. 

 

Ane sa a pat menm avèk ane 2017 lan paske pat gen akizasyon eksplwatasyon avèk 

abi seksyèl ki te fèt kont ajan lapolis oubyen pèsonèl MINUJUSTH.  Daprè Ofisyèl 

MINUJUSTH, chanjman sa a vin fèt, an pati, paske yo te aplike yon politik zewo 

tolerans ki te gen ladann fòmasyon, konsyantizasyon, epi sanksyon. 

 

Daprè deklarasyon Nasyonzini, ka twa (3) akizasyon eksplwatasyon avèk abi 

seksyèl ki te fèt nan ane 2015-2017 kont kaskeble ki soti Bangladèch, toujou ann 

atant.  Daprè akizasyon ki nan dosye ka sa yo, ajan kaskeble MINUSTAH ann 

Ayiti epi MONUSCO nan Kongo ta komèt eksplwatasyon seksyèl (relasyon 

eksplwatasyon, relasyon seksyèl pou lajan) epi abi (agresyon seksyèl kont timoun 

minè).  De (2) nan akizasyon yo gen fondman, selon yon l anket ONU.  Nasyonzini 

te rapatriye kaskeble sa yo.  Nan fin ane pase an, ankèt ki tap mennen nan 

Bangladèch sou dosye sa yo te toujou an atant. 

 

Kondisyon nan prizon ak sant detansyon 

 

Prizon epi sant detansyon yo, nan tout peyi a net net, se danje yo ye pou lavi moun. 

Yo boure yo ak trop moun youn sou lòt, yo an movèz eta, epi yo plen malpwòpte.   

MINUJUSTH rapòte nan dat 6 septanm ke to ranplisaj nan prizon avèk sant 

detansyon te rive jouk nan chif 365 pousan depase kapasite yo. 

 

Kondisyon fizik:  Pwoblèm bouraj moun youn sou lòt ki fèt nan prizon avèk sant 

detansyon yo te rete grav anpil, sitou nan Penitansye Nasyonal epi prizon nan vil 

Okap, kote chak prizonye gen sèlman 4,2 pye kare (0,39 m2) kòm espas.  Nan 

anpil prizon, detni oblije dòmi pa woulman paske pa gen ase plas.   Sèten prizon pa 

gen kabann pou detni dòmi, epi sèten selil pa resevwa okèn limyè solèy.  Nan lòt 

prizon ankò, gen selil ki louvri, ki san pwoteksyon kont move tan, oswa ki fèmen 

trop e pa gen ase van ki antre.  Gen anpil penitansye ki te manke sèvis de baz 

tankou dlo kouran, asenisman, sistèm dispozisyon dechè, sèvis medikal, dlo potab, 

elektrisite, bon vantilasyon, bon limyè, epi inite izòlman pou pasyan ki gen maladi 

kontajye.   Ofisyèl penitansye konn pafwa sèvi avèk kloròks pou pirifye dlo pou 

moun bwè, men preske tout prizonye nan prizon pi ansyen yo, pa jwenn dlo trete 

pou bwè.    Majorite prizon pa gen ase enstalasyon pou jere dlo egou sal pou 

kantite prizonye yo genyen anndan an.   

 

Kondisyon nan prizon varye selon seks prizonye yo ; fanm ki detni nan prizon 

mikst resevwa pwopòsyonèlman plis espas selil pase prizonye gason.  Prizonyè 

fanm viv nan pi bon kondisyon pase prizonye gason paske gen mwens kantite 

prizonye fanm ke prizonye gason.  Sepandan, selon sa òganizasyon lokal ki defann 

dwa moun te rapòte, detni fanm yo benyen nan yon kote kote ofisye penitansye 

gason kapab wè yo lè yap benyen. 

 

Lè mwa dout lan te rive, Direksyon Administrasyon Penitansye an (DAP) te mete 

nan prizon anviwon 550 prizonye nan sant detansyon enpwovize ki pat ofisyèl, 

tankou pa egzanp komisarya polis nan Ti Gwav, Miragwan, Gonayiv, epi kèk pati 

nan Pòtoprens tou. Otorite lokal yo konn kenbe sispè nan enstalasyon enpwovize.  

Kèk fwa se pou ampil tan, san yo pa jamm enskri prizonye yo nan DAP.   

 

Otorite penitansyè Pòtoprens gen enstalasyon apa pou gason maje, pou fanm maje, 

epi pou timoun minè.  Nan Pòtoprens, tout prizonye gason ki poko gen 18 an 



 AYITI 4 

Rapò peyi yo sou pratik dwa moun pou ane 2018 

Depatman Deta Lezetazini • Biwo Demokrasi, Dwa Moun ak Travay 

fèmen nan yon sant pou timoun minè ki chita Delma 33, men kòm yo konn pa gen 

bon dokimantasyon, otorite yo pa toujou kapab verifye laj tout detni yo.  Sa konn 

rive ke otorite yo enkasere ansamm avek detni majè, timoun minè yo te kwè sete 

majè yo te ye, menm si yo pat gen mwayen pou konfime laj timoun sa yo.  Otorite 

yo te deplase yon gwo majorite nan timoun minè sa yo pou mete yo nan sant 

detansyon pou minè yo avan (2) mwa pase apre yo te finn verifye laj yo.   Paske te 

manke espas, resous, epi siveyans andeyò kapital lan, souvan otorite yo konn pa 

separe prizonye minè avèk majè yo oubyen prizonye ki deja kondane yo avèk 

prevni yo poko jije, jan la lwa egzije sa ta pou fèt. 

 

Obsèvatè entènasyonal e lokal di konsa ke prizonye ak detni toujou soufri pou tèt 

manke ijyèn de baz, gen malnitrisyon, gen move kalite swen sante, epi gen maladi 

kap pran pou tèt dlo kip a pwop.   Selon yon estimasyon ki fèt an 2017 (se li ki pi 

resan e ki disponib kounyea), 10 pousan nan popilasyon kaseral nasyonal lan soufri 

malnitrisyon ak anemi egi.  An mem tan, maladi ki gen rapò avèk mank asenisman 

tankou la gal, dyare, enfeksyon nan bouch, te kouran.  Pou tèt nivo sekirite an fèb, 

epi kantite efektif yo trò ba, epi pou tèt kondisyon ki nan kèk sant detansyon, gen 

de dirijan prizon ki pa kite prizonye yo soti andeyò selil yo pou yo ta fè egzèsis.   

Nan Penitansye Nasyonal, prizonye konn pase preske yon èdtan andeyò selil yo, 

men nan tout lòt sant detansyon, prizonye yo gen sèlman 15-20 minit pou yo 

benyen anvan yo fè yo tounen nan selil yo. 

 

Yon lòt pwoblèm ki la toujou se pwoblèm prizonye ki pa jwenn nitrisyon ki korek.   

PNH gen responsabilite kontraktyèl e fiskal pou li fè livre manje nan prizon yo.   

Obsèvatè dwa moun deklare ke te gen reta nan dekèsman lajan epi pèman konpayi 

ki gen kontra pou bay manje, obsèvatè yo di ke reta sa yo vin redwi kantite repa yo 

bay prizonye yo.  Met sou li toujou, gwoup defans dwa moun akize otorite 

penitansyè yo de koripsyon, yo di se vann yo vann nan mache manje ki la pou 

prizonye yo.  Gen prizon ki gen enstalasyon pou kwizin epi ki anplwaye moun pou 

fè manje epi al separe manje an tou.   Jeneralman, otorite prizon yo te bay chak 

prizonye youn oubyen de (2) repa pou jounen an.  Manje sa yo se bouyon ak 

doumbwèy epi pòmdetè, diri ak pwa, oubyen labouyi.   Okèn nan manje sa yo ke 

yo konn sèvi prizonye, bay ase kantite kalori, selon nòm medikal.   Otorite yo 

pèmèt prizonye resevwa regilyèman livrezon manje fanmi ak zanmi konn pote.  

 

Rive nan mwa oktòb, MINUSJUSTH rapòte 100 ka lanmò moun ki nan prizon, 

epitou yon òganizasyon enpòtan ki milite nan defans dwa moun te rapòte ke se ta 

120 moun ki mouri andedan prizon nan menm tan sa a.  Majorite moun sa yo 

mouri grangou, anemi pou tèt malnitrisyon, tibèkiloz, oubyen lòt maladi 

transmisib.  Li difisil pou di egzakteman kisa ki lakòz lanmò sa yo, paske Leta pat 

fè otopsi toutan sou kadav yo.  Leta mete kampe yon komisyon nan mwa fevriye 

2017 pou fè anket sou tout lanmò ki fèt pou tèt move kondisyon nan prizon, men lè 

mwa novanm rive, yo patko bay rezilta ankèt komisyon sa a. 

 

Pi fò nan sant detansyon yo gen sèlman yon dispansè pou swen de baz yo epi yo pa 

gen medikaman pou swen maladi ak pwoblèm sante prizonye konn atrap.  Pa gen 

anpil prizon ki gen resous pou trete pwoblem sante ki grav.  Gen prizonye ki lè yo 

te fè gwo maladi grav, resevwa tretman nan lopital andeyò prizon an, men anpil 

lopital reflechi ampil anvan pou yo pran prizonye sa yo, paske pa gen okèn antant 

fòmèl ant Ministè Jistis epi Ministè Sante Piblik la ki di kiyès ki pral peye pou 

tretman sa yo. 

 

Administrasyon :  Antite endepandan ki defann dwa moun nan peyi an, Ofis 

Pwoteksyon Sitwayen an (OPC), kimbe yon prezans nan plizyè prizon epi yo fè 

pledwaye pou dwa, pou pi bon kondisyon, pou prizonye yo ; sitou pou timoun 

minè yo ki an detansyon prevantiv.  Epi yo ankete sou akizasyon kredib de 

kondisyon inimen.  OPC vizite prizon ak sant detansyon regilyèman nan tout peyi 

an, epi ofis sa a kolabore avèk divès ONG ak gwoup sosyete sivil. 

 

Obsèvasyon endepandan :  DAP pèmèt MINUJUSTH, ONG ayisyen pou defans 

dwa moun, epi lòt òganizasyon, al gade jan yo vle, eta prizon yo.  Enstitisyon ak 

òganizasyon sa yo fè envestigasyon lè gen akizasyon abi ak move tretman ki fèt 

sou prizonye. 

 

Amelyorasyon :  DAP ajoute 93 nouvo ajan penitansye pandan ane an, ki fè efektif 

lan vin ogmante 7 pousan.  Sa te fèt pou tèt te gen pwoblèm mank efektif.  Nan 

mwa jiyè, anviwon 20 ajan penitansye DAP bare wout 4,200 detni ki te vle sove 

soti nan Penitansye Nasyonal Pòtoprens.  Pa gen trò lontan, ajan penitansye DAP 

pat reyisi bare prizonye ki te esaye sove soti nan prizon, oswa ajan yo te vin reyaji 

avèk tròp fòs lè deblozay fèt anndan.  Nou sonje sa ki te fèt Okay nan ane 2010, 

epok sa a, ajan DAP te touye oubyen blese ampil prizonye, nan epok dezòd te pete 

anndan an. 

 

d. Arestasyon oubyen detansyon abitrè 

 

La lwa entèdi arestasyon avèk detansyon abitrè, men li pa prevwa dwa moun 

genyen pou konteste nan yon tribinal legalite arestasyon l oubyen detansyon l.  

Selon dispozisyon konstitisyon an, otorite gen dwa arete moun sèlman si yo kenbe 

l pandan lap komèt yon krim oubyen sou baz yon manda ki soti nan men yon 

ofisyèl konpetan, tankou pa egzanp yon jij de pè oubyen yon majistra.    Otorite yo 

oblije mennen tout detni devan yon jij avan 48 èdtan pase apre yo finn arete l.   Lè 

yape kenbe prizonye yo toutan toutan nan detansyon prevantiv pwolonje, sa fè nou 

ka di ke souvan otorite yo pa respekte dispozisyon sa yo. 

 

La lwa egzije otorite yo refere bay Ofis Enspektè Jeneral lan (OIG) nan PNH lan 

nenpòt ka kote PNH lan anba akizasyon enkondwit kriminèl.  Ofisyèl siperyè nan 

PNH rekonèt yo resevwa plizyè plent kote moun akize ajan PNH ki ta komèt abi 

pandan ane an, men yo di tou se kontrent nan finans, pèsonèl ak fòmasyon ki 

anpeche enstitisyon an reponn fasilman lè moun rapòte kalite movèz kondwit sa 

yo.   

 

Òganizasyon defans dwa moun lokal deklare ke souvan sa konn rive yo konn 

kenbe detni nan prizon apre yo finn pije pèn yo, paske li difisil pou jwenn manda 

liberasyon soti nan biwo komisè an.  Pa egzanp, Jean-Louis Duckenson te kondane 

pou itilizasyon yon sibstans ilegal epi yo te ba l 6 mwa prizon.  Aprè li finn pije 

pèn li, li rete fèmen pou 8 mwa anplis, pou tèt papye ki fèt pou fè lage l pat ko 

pare. 

 

Wòl lapolis ak dispozitif sekirite an  
 

PNH gen responsabilite kenbe sekirite nan peyi an, se yon strikti sivil li ye, e li 

anba otorite yon direktè jeneral.  PNH gen ladan l: lapolis, otorite penitansyè, 

ponpye, ekip entèvansyon nan ka dijans, sekirite nan ayewopò, sekirite nan pò, epi 

gadkòt.  Ministè Jistis ak Sekirite Piblik lan, a travè minist li epi sekretè deta 

sekirite piblik lan, gen titèl sou tèt PNH.  Konsèy Siperyè Polis Nasyonal lan, ki 

gen kòm prezidan premye minist lan, se li ki fè sipèvizyon epi se li ki bay 

oryantasyon stratejik pou PNH.  Konsèy Siperyè an gen ladan l direktè jeneral 

PNH lan, enspektè jeneral PNH lan, minist enteryè la, epi minist lajistis lan tou. 

 

PNH pran mezi pou enpoze disiplin sistematikman sou tout ajan yo wè ki koupab 

abi oubyen fwod, men, reprezantan sosyete sivil yo pa sispann di ke enpinite rete la 

toujou, toupatou patou.  PNH fè koferans lapres ki kosyantize piblik lan tou, pou li 

enfome piblik lan sou ki sa ki wòl ak responsabilite pa li epi pou bay rapo sou ka 

movèz kondwit. 

 

OIG etabli yon liy telefòn wouj ki mache 24 sou 24 pou tout moun ka fè rapo, lè yo 

wè lapolis nan koripsyon oubyen ap fè de move bagay.  OIG voye tout doleyans sa 

yo bay Direktè Jeneral PNH lan pou l bay apwobasyon li, epi apre sa li voye yo ale 

nan Ministè Jistis lan, ki deside si lap pran rekòmandasyon yo.  Ofisyèl nan Leta 

deklare ke se vre, Ministè Jistis lan preske toujou aksepte rekòmandasyon yo, men 

gwoup defans dwa moun pote plent pou di pa gen jan yo ka verifye doleyans yo, 

pou tèt pa gen mwayen ofisyèl pou yo swiv chimen dosye yo, lè dosye yo fin 

transfere nan men direktè jeneral PNH lan. 

 

Rive lan dat 15 septanm, OIG ki pou PNH te finn etidye 415 doleyans kont ajan 

lapolis.  Te gen rekòmandasyon pou sispansyon 157 ladan.   Epi rekòmandasyon 

pou 22 ladan, se te revokasyon.  Pami 22 ka sa yo te gen ki te anba akizasyon 

vyolasyon dwa moun.  Si nou konpare avèk menm peryòd la, nan l ane 2017 lan, 

ane sa a gen 2 fwa plis rekòmandasyon pou revokasyon ajan lapolis pou mem 

peryòd lan.    Obsèvatè yo panse ke ogmantasyon nan kantite rekòmandasyon pou 

revokasyon ajan ki genyen kounyea, se pou tèt mezi yo te mete chita ki pi solid 

pou yo sa ka kembe moun responsab.   Epi kounyea tou gen pi gwo kapasite 

anndan OIG, sa vin fè ke li ka resevwa epi trete doleyans pi plis toujou.  Daprè 

ofisyèl ki responsab dwa moun nan MINUJUSTH, te gen 25 ka konfime vyolasyon 

dwa moun ke PNH te komèt ant oktòb 2017 jis rive nan mwa septanm.  

MINUJUSTH ansamm ak gwoup sosyete sivil rapòte konn gen de sanksyon 

administratif ki konn aplike pafwa kont ajan PHN, men pa gen okèn pwosedi 

jidisyè ki fèt, kont ajan yo sispek te komèt vyolasyon dwa moun. 

 

Inite sou Vyolans Seksyèl epi Baze sou Janr (VSBG) toujou manke resous avèk 

efektif.  Inite an te gen de (2) biwo satelit nan Fò Nasyonal epi nan Delma 33.  

PNH voye ajan ki te resevwa fòmasyon sou Vyolans Seksyèl epi Baze sou Janr, al 

travay kòm reprezantan VSBG nan toule dis (10) depatman yo.   Ajan sa yo preske 

pa pran kontak ak inite VSBG ki nan Pòtoprens. 

 

MINUJUSTH gen sèt (7) inite lapolis fòme, sa fè gen 295 ajan lapolis epi 980 lòt 

moun nan pèsonèl lan.  MINUJUSTH etabli nan mwa oktòb 2017.  Li gen manda 

pou travay ak gouvènman d Ayiti pou develope PNH, pou ranfòse eta de dwa epi 

fè pwomosyon dwa moun. 

 

Gouvènman etranje, epi lòt antite tou, kontinye founi yon gwo varyete fòmasyon 

epi lòt kalite asistans pou amelyore nivo pwofesyonalism lapolis lan, kòm pa 

egzanp plis respè pou dwa moun.  PNH apwiye inite polis kominotè an pou li 

kapab kontinye ogmante travay pwoksimite li, epi relasyon li genyen avèk 

popilasyon ki nan Pòtoprens.  Inite an pran kòm objektif mete ann aplikasyon 

strateji lapolis pou fè nivo krim bese epi pou ankouraje yon dyalog pozitif ant 

lapolis ak popilasyon an, olye pou se nan goumen yo ye toutan toutan. 

Pwosedi arestasyon yo epi tretman detni 

 

La lwa pèmèt ajan lapolis fè arestasyon sou baz manda ki soti nan tribunal, oubyen 

yon komisè gouvènman, oubyen si se bare yo bare sispè an pandan lap komèt krim.   

 

Otorite yo jeneralman rekonèt detni yo gen dwa pran avoka, men preske tout detni 

yo pa ka peye yon avoka.   Gen kèk bawo depatmantal, epi gwoup asistans jiridik 

ki bay konsèy gratis.    Gen avoka ki nan ONG ki konn bay konsèy gratis tou.  Kòd 

pwosedi penal lan pa gen landan l yon sistèm pou bay libète sou kosyon ki mache.  

 

Arestasyon abitrè :  Gen rapò endepandan ki konfime ka kote, an kontravansyon 

avèk la lwa, lapolis, san yo pa gen anken manda, oubyen se vye manda ki pa byen 

fèt ki nan men yo, yo arete moun ki pat ap komèt okèn krim nan moman an.    

Souvan sa fèt ke otorite detni moun san yo pa di sou baz ki chèf akizasyon yo fè l.   

Daprè òganizasyon dwa moun yo, se toutan politisyen enfliyanse desizyon jistis 

epi yo sèvi ak sistèm lajistis lan pou atake advèsè politik pa yo.  Gen moun ki arete 

ki bay rapò kredib sou ka anplwaye PNH ki komèt ekstòsyon, ki bay fo chèf 

dakizasyon, ki detni moun ilegalman, ki egzèse vyolans fizik, epi sou ofisyèl nan 

lajistis ki refize respekte pwosedi legal de baz yo jan la lwa egzije sa pou ta fèt.     

 

Detansyon avan jijman :  Detansyon prevantiv pwolonje toujou rete yon pwoblèm 

ki grav.   Lajistis preske pa respekte manda konstitisyonèl li gen nan men l ki 

egzije ke fok tout detni pase devan yon jij anvan 48 èdtan pase.  Nan sèten ka, 

detni konn pase plizyè ane nan detansyon san yo pa jamm fè yo comparèt devan 

yon jij.    Statistik sou popilasyon kaseral lan pa gen ladan li yon gwo kantite moun 

ki te fèmen nan komisarya lapolis sou tout teritwa nasyonal lan pandan plis pase 48 

èdtan, ki se dèlè maksimòm pou detansyon inisyal.   Sou anviwon 11,650 prizonye, 

anviwon 74 pousan ladan se nan detasyion prevantiv yo ye.   Detansyon prevantiv 

te pi kouran anpil nan Pòtoprens.  Selon estimasyon ki rive jouk 30 out, otorite yo 

toujou poko jije anviwon 89 pousan detni ki nan prizon Pòtoprens. 

 

Anpil moun ki nan detansyon prevantiv pa janm konsilte avoka, pa jamm konparèt 

devan jij, epi yo pa janm di yo ki dat yo gen pou ale nan tribinal.   Te gen gwo 

varyasyon nan kantite tan moun pase nan detansyon prevantiv, sa depann ampil 

sou ki jiridiksyon jeyografik wap gade. 

 

 Posibilite yon detni genyen pou konteste legalite detansyon l devan yon tribinal :  

Pa genyen okèn lwa ki pale direkman de habeas corpus, menmsi konstitisyon an 

deklare li ilegal pou otorite yo detni yon moun pandan plis pase 48 èdtan san li pa 

komparèt devan yon jij.  Biwo nasyonal OPC ansam ak 12 biwo rejyonal li yo 

travay nan non tout sitwayen peyi an pou asire otorite lapolis ak jidisyè yo respekte 

lwa sou pwosedi etabli.   Lè otorite detni moun pandan plis tan pase maksimòm lan 

ki se 48 èdtan, epi reprezantan OPC yo vin o kouran de ka sa yo, yo entèvni nan 

non detni an pou fè pwosedi an mache jan poul fèt vreman.  OPC pa gen ase resous 

pou l fè entevansyon pou tout ka detansyon abitrè.  

 

e. Refi pou pwosè jist epi piblik 

 

La lwa etabli endepandanse pou pouvwa jidisyè lan, men ofisyèl siperyè ki nan 

egzekitif lan ak lejislatif lan egzèse anpil enfliyans sou pouvwa jidisyè an epi sou 

lapolis.   ONG lokal ak entènasyonal kritike gouvènman an ampil fwa, pou tèt li 

eseye enfliyanse ofisyèl jidisyè.    Komisè gouvènman yo se egzekitif ki nòmen yo, 

kidonk yo tou kapab anpeche yon dosye monte devan yon jij.  Se pou tèt sa ke jij 

yo yomenm lè yo gen pou pran desizyon, yo sibi mwens presyon dirèkt ki soti nan 

egzekitif.  Malgre sa, òganizasyon sosyete sivil rapòte ke jij yo pè souvan si yo gen 

pou deside kont moun ki gen gwo pouvwa paske yo konn pè pou sekirite pèsonèl 

yo.  Sistèm lajistis lan te paralize pou tèt reta nan nominasyon jij, epi obsèvatè yo 

di sis (6) sou 12 pòst jij Kou de Kasasyon an rete vakan.  Nan kou enferyè yo, 

pouvwa egzekitif lan te renouvle manda 50 sou 140 manda ki te ekspire pou jij yo.  

Anplis de sa, pwoblèm jeneralize ki la depi lontan, epi ki sitou gen sous yo nan 

absans siveyans avèk pwofesyonalism nan jidisyè an, vin kontribye kreye gwo reta 

nan tretman ka penal yo. 

 

Le 28 out, obsèvatè rapòte ke majorite dosye Tribinal Premyè Enstans Pòdpè, ki se 

chèflye Depatman Nòdwèst, te kampe pou tèt pa gen ase jij kap travay.  Obsèvatè 

te konfimen tou ke plizyè jij nan Pòdpè ap travay ak manda ki finn ekspire.  Dapre 

la lwa, desizyon jij yo pa gen ankenn valè si manda yo ekspire. 

 

Klivaj politik entèn epi pwoblèm òganizasyonèl, difikilte nan finansman epi 

lojistik souvan konn antrave fonksyonman efikas Konsèy Siperyè Jidisyè an 

(CSPJ).  CSPJ gen responsabilite siveyans endepandan sou tèt tout nominasyon 

jidisyè yo, sou disiplin jij yo, sou kestyon etik, epi jestyon resous finansye jidisyè. 

 

Daprè deklarasyon obsèvatè te fè, CSPJ manke efikasite pou l ka garanti 

resonsabilite ak transparans jidisyè lan.  CSPJ sanksyone 8 jij pou ane an, epi 

sèlman 30 jij depi 2012.  Obsèvatè lokal akize CSPJ an, yo di li fonksyone tankou 

se yon sendika pou jij li ye, olye li konsantre sou siveyans, transparans ak 

responsabilite jan li pou ta fè.  Se kolèg parey yo ki eli manm CSPJ yo, kifèke 

gwoup sosyete sivil deklare ke manm CSPJ se sou reyeleksyon yo mete tèt yo 

travay, olye pou yo ranpli fonksyon.  Epi souvan li difisil pou yo sanksyone jij 

paske yo pè sa ka bese chans yo gen pou kapab kenbe post pa yo kote yo chita nan 

CSPJ.  Selon rapò MINUJUSTH, pèfòmans CSPJ afekte pou tèt wòl travay chak 

moun gen pou fè pa byen tabli anndan Ministè Jistis avèk Sekirite Piblik lan.  Epi 

gen kontrent bidjetè, ak akizasyon enjerans lòt pouvwa piblik fè sou jidisyè l an. 

 

Kòd pwosedi penal lan pa klè nan jan li separe responsabilite pou ankèt kriminèl 

yo.  Travay sa yo pataje ant lapolis, jij de pè, komisè gouvènman, epi jij 

denstriksyon.  Alenkile, souvan sa konn rive otorite yo pa entewoje temwen, pa 

mennen ankèt yo net net, pa konplete dosye ka yo, e konn pa fè otopsi sou kadav.    

Menm si la lwa prevwa de (2) mwa pou jij denstriksyon ka mande pi plis 

enfòmasyon nan men anketè yo, souvan yo pa pwofite fè sa.   Epi tou, souvan yo 

vag sou ka yo, e yo konn pa respekte dat limit de (2) mwan an, pou yo remèt dosye 

yo anvan limit lè an.  Se sa ki konn fè ke vin gen detansyon prevative ki vin dire 

trop tan ampil, pou anpil nan detni.   

 

La lwa egzije pou chak nan 18 distrikt jidisyè peyi an konvoke yon pwosè ak jiri 

epi san jiri de (2) fwa chak ane, nòmalman sa fèt nan mwa jiyè ak mwa desanm, 

pou jije afè krim vyolan majè yo.  Lè gen lodyans nan yon pwosè avèk jiri, tribinal 

lan gen dwa deside, pou nempot rezon li vle, pou li ranvwaye lodyans lan pou 

pwochen sesyon an-- souvan se paske temwen yo pa disponib.  Nan ka sa yo, akize 

yo retounen nan prizon jis lè pwochen sesyon pwosè avèk jiri an rive.  Gwoup 

defans dwa moun yo denonse move tretman akize yo konn resevwa pandan pwosè 

o penal. Gwoup yo di konsa ke gen de jiridiksyon kote akize yo konn pase 

lajounen san yo pa ni manje ni bwè dlo. 

 

Koripsyon epi absans kontwòl sou jidisyè lan mete antrav grav tou sou 

fonksyonman jidisyè lan.   Selon rapò òganizasyon defans dwa moun, plizyè 

ofisyèl nan jidisyè an, ladan gen jij ak grefye nan lajistis, fè moun peye frè abitrè 

pou inisye pouswit penal, epi gen jij ak komisè gouvènman ki konn pa okipe moun 

ki pa gen kòb, men ki bezwen sèvis.   Te gen akizasyon kredib ki di gen moun ki 

pa kalifye epi ki manke pwofesyonalism, men ki kanmenm jwenn nominasyon 

kòm favè politik.  Gen ampil akizasyon ki fèt kont dwayen tribinal yo tou -- 

nòmalman se yomenm ki responsab pou chwazi ki dosye yo pral bay yon jij pou jij 

la ka fè ankèt epi ekzamen.  Nan sèten ka, dwayen yo konn voye bay dosye ki 

sensib, ki gen politik, bay jij ki nan zamitay pwòch ak gwo pèsonalite ki chita nan 

pouvwa egzekitif oswa lejislatif lan.  Anpil nan ofisyèl jidisyè gen lòt travay yap fè 

andeyò tou, menmsi konstitisyon an entèdi jij yo gen lòt travay andeyò tribinal yo, 

sòf si se ta nan ansèyman yo ye.    

Pwosedi pou pwose 

 

Konstitsyon an prevwa kef ok moun ta gen dwa jwenn pwosè ekitab epi piblik, 

men jidisyè an pa aplike dwa sa a.  Jidisyè an swiv yon sistèm lwa sivil ki baze sou 

Kòd Napoleyon.  Kod sa a preske pa chanje depi lane 1835. Konstitisyon an pa bay 

ni otorite lapolis ni jidisyè lan dwa pou yo entewoje yon sispè san prezans yon 

avoka, oubyen yon reprezantan sispè an chwazi limenm menm menm; amwenske 

sispè an lage, kite, abandone dwa li genyen sou kesyon sa.  Sepandan, souvan 

otorite yo fèmen zye yo sou sèten dwa konstitisyonel ki prevwa pou byen kadre 

pwosè ak pwodesi etabli. 

 

Konstitisyon an rekonèt tout akize gen prezonpsyon inosans, menm jan li ba yo 

dwa pou yo chita tande pwòp pwosè yo, pou yo ka konfwonte temwen ostil, epi 

konvoke temwen pa yo, epi prezante prèv pou defann tèt yo tou.  Li entèdi pou ta 

fòse yon akize temwaye oubyen pou ta fòse li konfese pou fòse li di li koupab.  

Souvan jij yo konn pa bay akize yo dwa sa yo.   Empresyon ki genyen ke enpinite 

se toupatou net, vin dekouraje sèten temwen ; sa fè yo pa vle vin temwaye nan 

pwosè.  Akize yo gen dwa pou yo fè apèl.   Akize yo gen dwa tou pou yo pale ak 

yon avoka yo te chwazi yomenm ; sepandan, pwogram asistans legal yo pa ase, epi 

moun ki pa ka peye avoka konn pa jwenn sevis avoka gratis.  Menmsi fransè e 

kreyòl toulede se lang ofisyèl ann Ayiti, majorite pwosedi jidisyè, epi tout lwa yo, 

se an fransè yo ye, malgre ke lang ki pi kouran ann Ayiti se kreyòl.  Sepandan, jan 

obsèvatè yo te note, jij yo souvan pale kreyòl ak akize yo, pou yo sa ka komprann. 

 

Fonksyònman tribinal de pè yo, ki se kou enferyè nan sistèm jidisyè an, pa jan pou 

li ta ye.  Jij yo preside nan sal dodyans selon disponibilite pa yo, epi souvan yo gen 

lòt travay yap fè a tan plen andeyò fonksyon sa a.  Souvan lapolis pat kenbe lòd 

pandan pwosedi tribinal yo ap fèt, epi souvan pa gen grefye.  Souvan se lajan anba 

tab ki te faktè ki pi empotan pou jij la deside si lap pran ka a. 

 

Nan anpil kominote, sitou nan zòn riral yo, administratè kominal eli yo (CASEC) 

pran plas jij Leta, yo pran pouvwa pou arete ak detni moun, epi yo rann desizyon 

lajistis kareman.  Sèten CASEC fè biwo pa yo vin tounen yon sal tribinal. 

 

Prizonye ak detni politik 

 

Pat gen okèn rapò kredib ki di ke gen prizonye oubyen detni politik.   

Pwosedi epi rekou jidisyè o sivil 

 

Moun ki di yo se viktim abi dwa moun, gen dwa prezante ka yo devan yon jij.  

Tribinal yo kapab akòde domaj ak enterè pou reklamasyon ki fèt pou tèt abi dwa 

moun ki prezante o sivil, men li difisil, ni pou jwenn rekou nan styl de ka sa yo, ni 

pou genyen ka sa yo. 

 

Lè yon ka gen vyolasyon dwa moun ladan, li ka soumèt nan Komisyon Entè-

Amerikèn pou Dwa Moun.  Yon òganizasyon oubyen yon patikilye gen dwa fè 

petisyon pou fè sa.  Komisyon an limenm kapab rèmèt dosye an bay Kou Entè-

Amerikèn pou Dwa Moun lan. 

 

Restitisyon propriyete.  
 

Te genyen yon rapò ki te resevwa anpil atansyon nan medya yo, ki di ke 

gouvènman an pate bay restitisyon pwopòsyonèl san li pa mize tròp, apre 

gouvenman an te fin sezi pran yon propryete prive.   

 

Dapre yon kominikasyon laprès RNDDH te fè nan dat 9 out, sèt (7) fanmi te deloje 

lè kay yo ki nan katye Pelerin 5 lan, te demoli nan dat 2 a 4 jiyè sou demand 

komisè gouvènman Pòtoprens lan, Clame Ocnam Dameus, san pat gen okèn manda 

pou sa.  Komisè Dameus te deklare kay yo te konstwi ilegalman sou teren Leta epi 

yo te yon menas pou sekirite Prezidan Moïse avèk fanmi li, ki abite nan zòn lan. 

Ansyen rezidan Pelerin 5, ak gwoup sosyete sivil, konteste deklarasyon ki di yo te 

monte ilegalman sou teren Leta. Lè dat 15 septanm lan rive, 7 nan 34 kay komisè 

an te bay lòd pou yo demoli yo te demoli vre, epi otorite lokal yo fè koupe sèvis 

piblik nan lòt kay ki te rete yo. 

 

 

 

f. Entèferans abitrè oubyen ilegal nan lavi prive, zafè fanmi, kay oubyen 

korespondans moun 

 

La lwa entèdi kalite aksyon sa yo, epi pat gen okèn rapò ki di gouvènman an te 

vyole kalite pwoyibisyon sa yo. 

 

 Seksyon 2.  Respè pou libète sivil, tankou notaman : 

 

a. Libète ekspresyon, ki gen ladan l la Près 

 



 AYITI 13 

Rapò peyi yo sou pratik dwa moun pou ane 2018 

Depatman Deta Lezetazini • Biwo Demokrasi, Dwa Moun ak Travay 

Konstitisyon an garanti libète ekspresyon avèk la près.  Kèk ofisyèl gouvènman epi 

aktè prive tou, pafwa te limite libète sa a. 

 

Libète la Près avèk Medya :  Te gen ensidan izole de aksyon ki fèt kont jounalist; e 

se ofisyèl nan gouvènman nasyonal ak lokal ki fè aksyon sa yo.  Pa konsekan, gen 

medya endepandan ki kwè yo pa kapab vreman kritike gouvènman an jan yo vle. 

 

Nan dat 14 mas, Vladjimir Legagneur, yon jounalist endepandan, te disparèt apre li 

fin antre Gran Ravin, yon katye nan Pòtoprens ki anba kontwòl gang, pandan li tap 

travay sou yon atik sou aktivite gang.  Apre disparisyon li, jounalist yo te òganize 

mach epi te reklame yon ankèt konplè sou dosye an.  Nan dat 5 avril, lapolis te 

anonse li te arete de (2) moun nan dosye sa a pandan yo tap tann rezilta sou analiz 

tèst medsen lejist tap fè sou yon kadav yon moun ki fenk te mouri ke yo te jwenn 

nan zòn kote moun te wè Vladjimir Legagneur avan disparisyon li.  Rezilta analiz 

medsen lejist yo pat ko pare toujou nan mwa oktòb.  Lè dat 15 septanm lan rive, 

PNH te arete kat (4) moun, ki te gen pami yo yon pwofesè lekòl nan zòn kote 

Vladjimir Legagneur te disparèt.  Sa te fèt an koneksyon avèk dosye an. 

 

Vyolans ak asèlman :  Gen jounalist ki te viktim menas, asèlman epi agresyon 

fizik.  Selon akizasyon, sete pou tèt repòtaj yo te fè.  Nan sèten ka, otorite nan 

gouvènman te patisipe nan zakt sa yo.   

 

Nan dat 20 out, gen ofisyèl Leta ki declare ke moun te atake palman an avèk zam 

leje epi yon grenad.  Sepandan, apre kèk jou, divès ògan la près te mete an kestyon 

sa ofisyèl sa yo te rakonte.  Yon envestigasyon preliminè nan palman an te vin wè 

ke se anndan batiman palman an koutfè yo te soti.  Pandan envestigasyon an, 

tansyon ant anketè lapolis avèk pèsonèl sekirite palman an te monte wo.  Ajan 

sekirite palman an te fè tantativ pou yo entèdi jounalist kouvri echanj sa yo. Yo te 

sezi epi eseye bloke kamera jounalist yo pou anpeche yo filme ensidan an.  Nan 

dezòd sa a, ajan sekirite ki rele Ernst Lee Raphael, swadizan te atake jounalist 

Television Pacific lan ki rele Frantz Cinéus epi li te endomaje yon kamera.  

Prezidan toulede chanm nan palman an te prezante ekskiz piblik apre premye 

evènman sa yo, epi yo revoke ajan Raphael.  Apre ensidan an, plizyè jounalist 

eksplike ke se menas pèmanan yap pran nan men ajan sekirite ki anndan palman 

an. Ajan yo di se jounalist yo ki fè piblik lan gen move opinyon sou palman an. 

 

Sansi oubyen Restriksyon nan kontni :  Preske pat gen alegasyon ke Leta te komèt 

sansi.  Nan mwa mas lan, Konsèy Nasyonal Telekominikasyon an te fèmen 10 

stasyon radyo ki swadizan tap fonksyone san lisans.  Youn nan stasyon sa yo, 

Radyo Planèt, deklare te gen motivasyon politik dèyè zakt sa a, yo di sete pou tèt 

youn nan jounalist radyo an te anime yon emisyon kote yo te kritike jan Leta te 

jere finansman Petwo Karibe lan (ale wè seksyon 4).  Prezidan konsèy lan te 

demanti akizasyon yo epi li te repete detèminasyon li pou li konbat stasyon "pirat" 

sa yo. 

 

Libète nan afè entènèt 

 

Gouvènman an pat limite ni deranje aksè nan entènèt lan ni li pat sansire kontni 

moun ta jwenn anliy, epi pat gen rapò kredib ki ta di gouvènman an te siveye 

kominikasyon prive sou entènèt ant patikilye san otorizasyon legal pou sa.  Obstak 

sosyo-ekonomik epi limit nan kapasite enfrastrikti, se sa ki an pati fè ke radyo, epi 

televizyon tou nan yon pi piti degre, gen plis empòtans pase entènèt. 

 

Selon Inyon Entènasyonal pou Telekominikasyon, anviwon 12 pousan nan 

sitwayen yo te sèvi avèk entènèt pandan ane 2017 lan.  

 

Libète akademik epi evènman kiltirèl 

 

Nan mwa me an, yon ONG ki travay sou dwa moun ki lezbyènn, ge, biseksyèl, 

transjanr epi entèsèks (LGBTI) di li te pran entèdiksyon pou l envite yon panèl pou 

diskite tèm ki gen pou wè avèk moun LGBTI nan kanpis Inivèsite Leta nan vil 

Okap, ki se yon inivèsite Leta, byenke yo te deja touche lajan pèman pou evènman 

sa a ki te pwograme. 

 

b. Libète reyinyon pezib epi asosyasyon 

 

Konstitisyon an prevwa libète moun pou reyini epi asosye pezibleman ansanm, epi  

Leta jeneralman respekte dwa sa yo. 

 

Libète reyinyon pezib 

 

Konstitisyon an prevwa libète moun pou yo reyini ansanm, epi gouvènman an te 

jeneralman respekte dwa sa a.  Te genyen plizyè sityasyon kote lapolis te itilize fòs 

pou enpoze lòd nan manifestasyon.   Fòk sitwayen mande pèmi pou òganize 

manifestasyon legal.  Manifestasyon politik enpwovize konn kèk fwa pwovoke fòs 

lapolis, lè konsa yo fè reyaksyon agresif ; men lapolis an jeneral reyaji ak 

pwofesyonalism e efikasite lè gen manifestasyon. 

 

Apre manifestasyon ki fèt nan dat 6-7 jiyè kont desizyon otorite Leta te pran pou 

ogmante pri gaz ak dizèl, komisè gouvènman Pòtoprens Dameus te fè arete 64 

moun li akize te nan kraze brize volè.  Pami moun yo te arete yo, te genyen twa (3) 

ki tap viv nan yon kay ki gen kòm pwopriyetè yon senatè ki nan opizisyon an, 

Antonio Cheramy.  Gen moun opozisyon an ki deklare arestasyon sa yo te gen 

motivasyon politik kidonk yo te ilegal, paske yon komisè gouvènman gen dwa 

arete moun sèlman si yo bare moun la pandan lap komèt yon krim.  Komisè 

Dameus te demanti akizasyon "pèsekisyon politik" sa yo.  Li deklare ke moun yo 

te arete yo, sete pou tèt yo te bare yo ak plizyè atik nan men yo ke yo te volè nan 

plizyè komès yo te kraze brize.  Apre yon moman, yo te libere detni sa yo. 

 

c. Libète konfesyon 

 

Al gade Rapò entènasyonal sou Libète Konfesyon Depatman deta ki nan adrès sila :  

www.state.gov/religiousfreedomreport/. 

 

d. Libète mouvman 

 

La lwa prevwa libète pou moun sikile anndan peyi an, vwayaje a letranje, emigre 

epi retounen nan peyi an, epi gouvènman an te jeneralman respekte dwa sa yo.    

Gouvènman an te kowopere avèk òganizasyon entènasyoal epi òganizasyon 

imanitè, epitou avèk lòt peyi, pou bay pwoteksyon ak asistans pou moun ki deplase 

anndan peyi an (IDP), refijye, refijye kap tounen nan peyi an, moun ki bezwen azil, 

moun ki apatrid, oubyen lòt moun ki nan ka.    

 

Moun ki deplase anndan peyi an (IDPs) 

 

Nan tout kan IDP ki te kreye apre tranblemandtè 2010 lan, 3 pousan ladan rete 

toujou.  Preske tout IDP se nan zòn metwopolitèn Pòtoprens yo ye, menmsi plizyè 

santèn moun toujou deloje pou tèt Siklòn Matthew te detwi Depatman Sid peyi an 

nan ane 2016.  Selon estimasyon Òganizasyon Entènasyonal Migrasyon (OIM) an, 

plis pase 37,500 moun (plis pase 9,000 fwaye) ap viv toujou nan kan IDP, rive 

mwa septanm lan. 

 

Byenke OIM te rapòte pwogrè te fèt nan relojman preske tout IDP Siklòn Matthew 

yo, li pran anpil tan pou kan yo fèmen epi moun reloje.  Selon yon estimasyon ki te 

fèt nan mwa me an, 90 pousan moun ki rete nan kan yo te gen aksè limite avèk 

sèvis ijyèn de baz epi sèvis sante, oubyen yo pat genyen ditou.  Statistik ki soti nan 

Òganizasyon Entènasyonal Migrasyon an (OIM) montre ke popilasyon jeneral IDP 

pòst-tranblemandtè an vin redwi de 97 pousan, konpare avèk pik li te monte nan 

ane 2010. 

 

http://www.state.gov/religiousfreedomreport/

Prezans fòs lapolis MINUJUSTH nan peyi an pat gen ladan li yon ekip mobil pou 

fè patwouy sekirite nan kan IDP yo.  Sa fè se PNH ki gen responsabilite pou 

administrasyon sekirite nan kan IDP yo.  Selon sa OIM te rapòte, PNH pa fè 

patwouy nan kan IDP yo, sa li fè pito se reyaji lè gen ka dijans.  Jeneralman, pat 

gen okèn fòs sekirite stab nan kan IDP yo depi MINUSTAH fè wout li nan fen ane 

2017 lan, kwake rezidan kan IDP mete ansamm pou fòme komisyon pou siveye 

kominote yo lannwit epi pou gere ka vyolans baze sou janr.  OIM siyale ke IDP 

kominike dirèkteman avèk PNH lè gen ka dijans. 

 

Pwoteksyon refijye 

 

Aksè ak azil :  La lwa prevwa mwayen pou bay moun stati refijye oubyen azil nan 

misyon oubyen nan konsila ayisyen a letranje.  Resòtisan peyi tyèr ka fè demand 

azil nan biwo lokal Wot Komisyon Nasyonzini pou Refijye (UNHCR) an tou.  

Selon reprezantan UNHCR yo, pa rive gen 20 ka konsa ki an kou kounyea. 

 

Moun ki Apatrid 

 

Absans kowòdinasyon ant divès ministè ki responsab pou administre system eta 

sivil disfonksyonel lan epi fèbles sistèm konsilè an fè li difisil pou moun kap viv 

anndan peyi an oubyen a letranje jwenn papye.   Akoz defayans nan sistèm lan, 

anpil Ayisyen kap viv aletranje san y opa gen lòt nasyonalite oswa pèmi sejou, te 

efektivman apatrid oubyen te anba risk pou yo vin apatrid nan peyi kote yap viv.  

Moun ki san papye ki gen orijin ayisyen toujou fè fas ak difikilte anvan pou yo 

regilarize sityasyon yo oubyen vin sitwayen nan peyi tankou Repiblik Dominikèn 

epi Bahamas, e te gen kèk ka kote sa te gen kòm rezilta depòtasyon oubyen retou 

spontane moun ki te ka reklame yon sitwayènte ki pat ayisyen.  Si se vre ke anndan 

peyi an sistèm pou livre paspò an vin amelyore, sa rete yon gwo pwoblèm pou 

moun jwenn dokiman nan men Leta ayisyen, sitou pou ayisyen ki eseye patisipe 

nan plan regilarizasyon migran an Repiblik Dominikèn. 

 

 Seksyon 3. Libète pou patisipe nan pwosesis politik 

 

La lwa prevwa sitwayen yo fèt pou kapab chwazi gouvènman yo vle genyen nan 

eleksyon lib epi jist, ki fèt regilyèman, epi ki fèt ak biltèn sekrè sou baz sifraj 

inivèsèl e egal. 

 

Eleksyon epi Patisipasyon politik 

Eleksyon resan :  Eleksyon lejislatif, minisipal epi prezidansyèl fèt nan fen ane 

2016 lan.  Kwake te genyen kèk akizasyon izole de fwod elektoral, eleksyon yo te 

jeneralman konsidere kredib.  Byenke patisipasyon elektè yo te ba, popilasyon an 

te jeneralman aksepte eleksyon yo, epi manifestasyon piblik kont rezilta eleksyon 

sa yo te pi piti ampil pase sa ki te fèt anvan. 

 

Pati politik epi patisipasyon politik :  Te gen plis ke 100 pati ou platfòm politik, e 

57 ladan te gen ofisyèl eli nan diferan nivo.  Gouvènman pran kèk mezi pou redwi 

kantite pati ki geyen, tankou pa egzanp li ofri finansman piblik bay pati ki ranpli 

sèten kritè.  Mezi sa yo, yo pat pran yo pou limite patisipasyon jeneral sitwayen yo 

nan politik.  Sèten pati politik te egzèse yon enfliyans eksesif o nivo lokal. Pa 

egzanp yo konn menase jounalist avèk òganizasyon sosyete sivil. 

 

Patisipasyon fanm ak minorite :  Okèn lwa pa limite patisipasyon fanm oubyen 

manm gwoup minoritè nan pwosesis politik yo; poutan, koutim soysal epi menas 

vyolans elektoral dekouraje fanm vote.   Epi anpil fwa souvan tou, vyolans 

dekouraje fanm prezante tèt yo kòm kandida nan eleksyon.  Konstitisyon an egzije 

pou pi piti se ta 30 pousan nan eli yo se fanm yo ta fèt pou ye, men toulede chanm 

nan palman an te lwen rive rampli kota sa a (3 pousan nan Sena a, 2,5 pousan nan 

Chanm Depite an).  Nan eleksyon lokal, kandida yo prezante tèt yo an gwoup. Fòk 

gwoup yo gen ladan o mwen 30 pousan fanm pou yo sa kapab parèt sou list 

elektoral yo, e gwoup yo te vreman rive atenn kota an.  Òganizasyon sosyete sivil 

yo konstate ke kandida politik fanm yo pa fasilman jwenn finasman pou kanpay 

yo, epi patisipasyon yo nan politik difisil pou tèt abitid kiltirèl ki pa aksepte afè 

patispasyon fanm nan politik lan. 

 

 

Seksyon 4. Koripsyon epi mank transparans gouvènman an 

 

La lwa kriminalize tout yon gwo gam enfraksyon ki gen rapò ak koripsyon ke 

ofisyèl ta komèt.   Gen ladan lwa kont : anrichisman ilisit, lajan anba tab, 

detouneman fon, pasasyon mache illegal, deli dinisye, trafik enfliyans, epi 

nepotism.  Ampil rapò fèt sou koripsyon nan Leta an pandan ane an.  Epi, selon 

kroyans piblik lan, moun ki fè abi sa yo, yo pa janm pini yo.    Pouvwa jidisyè an te 

ankete sou plizyè dosye koripsyon, men okèn pouswit pat fèt nan ane an.  

Gouvènman revoke 21 sibstiti komisè gouvènman, pou tèt akizasyon koripsyon.  

Kroyans ampil ampil moun sè : koripsyon chita kwaze pye l toupatou, nan tout 

branch Leta, epi nan tout nivo Leta. 

Koripsyon :  Konstitisyon an bay Sena manda (atravè sistèm jidisyè an) pou l 

pouswiv ofisyèl wo nivo yo, ansanm ak palmantè, ki anba akizasyon koripsyon.  

Rive fen ane an, sa pa janm fèt ke okèn gouvènman pouswiv okèn gwo ofisyèl ki 

nan wo nivo pou okèn koripsyon. 

 

Nan mwa oktòb 2017, Komisyon Spesyal pou Ankèt sou Move Gestyon Fon 

Petwo Karibe fe yon rapò ki akize gouvènman an.  Li di ke gouvenman an, ant ane 

2008 e 2016 te mal jere preske de (2) milya dola fon Petwo Karibe ki te fèt pou 

sèvi pou devlope peyi an.  Nan mwa fevriye, Sena a mande Kou Siperyè dè Kont 

ak Kontansye Administratif pou yo fè ankèt sou akizasyon sa yo.  Kou Siperyè dè 

Kont te gen pou li pibliye yon rapò sou rezilta ankèt li nan mwa janvye 2019. 

 

Nan mwa dout 2017, Prezidan Jovenel Moïse revoke Minist Afè Sosyal ak Travay, 

Roosevelt Bellevue, pou tèt akizasyon koripsyon ki te gen po wè avèk wotè pri 

egzajere kit skolè Leta te achte.  Le 10 out, Inite Lit kont Koripsyon an voye rapò li 

bay lajistis.  Rapò an site plizyè vyolasyon de lwa sou pasasyon mache piblik ke 

ofisyèl gouvènman komèt.  Rapò an konkli ke se minist ekonomi ak finans an pòst 

nan epòk sa a, Jude Alix Salomon, ki te emèt yon derogasyon ilegal pou jistifye 

acha kit skolè sa yo.  Sepandan, rapò an pat apwiye akizasyon sirfaktirasyon pou 

acha kit skolè yo.  Le 15 out, Kou Siperyè dè Kont ak Kontansye Administratif, 

emplike Roosevelt Bellevue nan afè kit skolè an. 

 

Divilgasyon ransèyman finansye :  La lwa egzije tout ofisyèl siperyè nan 

gouvènman yo depoze fòmilè ki divilge enfòmasyon finansyè yo nan 90 jou ki 

swiv moman yo pran pòst yo, epi nan 90 apre yo fin kite pòst la.  Pa gen okèn 

egzijans pou rapò sa yo depoze peryodikman.  Rapò divilgasyon sa yo 

konfidansyèl, epi piblik lan pa fèt pou wè yo.  Sanksyon ki aplike, lè rapò 

divilgasyon finansye yo pa depoze, se yon blokaj sou 30 pousan salè ofisyèl la, 

men gouvènman an pa sanksyone okèn ofisyèl pandan ane an, ni nan ane anvan yo 

nonplis.  Ofisyèl nan gouvènman an deklare egzijans sa a pa toujou respekte. 

 

 Seksyon 5. Atitid gouvènman an konsènan ankèt entènasyonal ak non-

gouvènmantal sou akizasyon vyolasyon dwa moun 

 

Gen yon kantite gwoup nasyonal ak entènasyonal kap milite nan defans dwa moun, 

ki fonksyone jeneralman san Leta pa met ankenn restriksyon sou yo, epi yo pibliye 

konstatasyon yo fè sou ka vyolasyon dwa moun.  Lè divès gwoup defans dwa 

moun bay opinyon yo sou kesyon sa yo, ofisyèl gouvènman kowopere avek yo, 

menmsi yo konn an dezakò sou etandi sèten pwoblèm dwa moun, epi sou mwayen 

ki ta pi bon pou trete pwoblèm sa yo.  Gouvènman an jeneral konn konsilte gwoup 

defans dwa moun, tankou pa egzanp OPC, lè zafè lejislatif ap diskite. 

 

Antite defans dwa moun nan Leta :  Manda OPC an se pou ankete sou akizasyon 

abi dwa moun, epi kolabore ak òganizasyon entènasyonal tankou MINUJUSTH, 

pou met an plas pwogram pou dwa moun respekte pi plis.  Reprezantan rejyonal 

OPC te met kampe pwogram asistans nan tout peyi an.  Plizyè òganizasyon nan 

sosyete sivil felisite efò OPC te fè pou enplike gouvènman an ak òganizasyon 

sosyete sivil yo sou kesyon dwa moun.  Malgre sa, aktivite OPC limite akoz de ti 

bidjè l, ki fè ke l manke kapasite pou satisfè manda l tout bon.  Rive mwa septanm, 

gouvènman pot ko pran okèn aksyon sou okèn rekòmandasyon OPC te fè. 

 

Pandan 38yèm sesyon Konsèy Dwa Moun ki te pase nan mwa jiyè an, gouvènman 

anonse ke se minist jistis avèk sekirite piblik lan ki korespondan prensipal li pou 

kesyon dwa moun.  Epi yo tou ba li responsabilite pou pare refòm sou kesyon dwa 

moun.  Men, apre konfimasyon Premye Minist Jean-Henry Céant ki fèt mwa 

septanm, vin rive se ansyen minist afè sosyal avèk travay, Stephanie Auguste, yo 

nonmen minist delege bò kot premye minist lan, kom responsab kesyon dwa moun 

epi lit kont gwo lamizè.  Nan post sa a, Minist Delege Auguste se limenm menm ki 

korespondan gouvènman an pou kesyon dwa moun. 

 

Chanm Depite an gen Komisyon Jistis, Dwa Moun ak Defans.   Sena an gen 

Komisyon Jistis, Sekirite epi Defans, ki jere kestyon dwa moun tou. 

 

Seksyon 6. Diskriminasyon, abi sosyetal epi trafik moun 

 

Fanm 

 

Vyòl ak vyolans anndan fanmi :  Kwake la lwa entèdi moun vyòle ni fanm ni 

gason, li pa rekonèt vyòl konjigal (ant mari/madanm) se krim li ye.  Sanksyon pou 

vyòl se 10 lane travo fòse o minimòm.  Nan ka vyòl kolektif, pèn maksimòm lan se 

travo fòse a vi.    Santans yo bay tout bon tout bon, souvan pa di konsa.  Kòd penal 

lan ekskize mari ki asasine madanm li oubyen konpayon madanm lan si li bare yo 

nan adiltè anndan kay mari an, men yon madanm ki ta asasine mari li nan menm 

sikonstans yo, li pasib pouswit penal.  

 

La lwa pa klasifye vyolans familyal kont moun ki majè komm krim apa.  Gwoup 

defans dwa fanm epi gwoup defans dwa moun fè rapò ki di ke vyolans familyal 

kont fanm, sa toujou kouran.  Souvan jij konn libere sispè ki arete pou vyolans 

familyal epi vyòl. 

Nan mwa fevriye, OPC fè rapò sou Tribinal Premyè Enstans Jeremi, ki se pi gwo 

vil e chèflye Depatman Grandans.  Nan rapò sa a, yo di tribinal sa a te libere 16 

sou 29 moun ki te anba akizasyon vyòl.  Komisè gouvènman Jeremi an, 

Bergemane Sylvain, swadizan te lage chaj ki te kont akize yo, pou tèt viktim yo te 

siyen deklarasyon pou retire akizasyon yo te fè.  OPC kritike desizyon Bergemane 

Sylvain te pran.  OPC eksplike ke la lwa pa pèmèt pou okèn kompromisyon fèt nan 

afè penal, epi ke retrè viktim yo pa fèt pou fè yon pouswit kampe.  Nan fen ane an, 

akize yo te toujou an libète. 

 

Viktim vyòl ak lòt kalite vyolans seksyèl konfwonte gwo obstak lè yo chache 

jwenn jistis epi pou yo ka jwenn sèvis pwoteksyon, tankou refij pou fanm.    Dapre 

sa òganizasyon sosyete sivil yo te rapòte, menmsi gen plis pwobabilite pou fanm 

rapòte ka vyolans seksyèl ak familyal plis pase jan bagay yo te ye avan, gen tou 

anpil viktim ki pa jamm rapòte ensidan sa yo paske yo manke resous finansye pou 

fè sa.  Amplis de sa, paske yo genyen responsabilite familyal, le pli souvan viktim 

pa kapab pran tout tan ki nesesè pou swiv pwosedi lajistis paz a pa jis li fini.  Selon 

sa kèk òganizasyon sosyete sivil deklare, anpil nan òganizasyon non-gouvènmantal 

ki ofri abri, sèvis medikal ak sikolojik, epi asistans jiridik bay viktim,  te oblije 

redwi sèvis yo konn bay paske yo manke kòb. 

 

Nan dat 6 septanm, sèlon rapò MINUJUSTH, te gen ogmantasyon nan kantite 

anket ki fèt sou ka vyolans seksyèl epi vyolans ki baze sou janr.  Yo deklare ke ant 

mwa janvye rive out, te gen ankèt sou 149 dosye, konpare avèk 181 ankèt pou tout 

ane 2017 lan.  Epoutan, te gen rapò ki afime ke nan zòn riral, afè kriminèl, ki gen 

ladan ka vyolans seksyèl, te rezoud a lamyab andeyò sistèm jidisyè an.  Selon 

MINUJUSTH, komisè yo souvan ankouraje fè kalite antant a lamyab sa yo. 

 

Asèlman seksyèl :  La lwa pa entèdi presizeman asèlman seksyèl, menmsi kòd 

travay lan stipile gason ak fanm gen menm dwa ak obligasyon.  Selon sa obsèvatè 

rapòte, souvan konn gen ka asèlman seksyèl. 

 

Kowèsisyon nan kontwòl demografik :  Pat gen okèn rapò ki denose avòteman fòse 

ni sterilizasyon envolontè te fèt. 

 

Diskriminasyon :  La lwa pa bay fanm ak gason menm stati ak dwa legal.  Fanm pa 

benefisye menm stati sosyal ak ekonomik avèk gason, malgre gen amandman 

konstitisyonèl ki adopte ki rekonèt prensip "omwen 30 pousan patisipasyon fanm 

nan lavi nasyonal epi notaman nan sèvis piblik".  

Selon la lwa, gason ak fanm fèt pou ta gen menm pwoteksyon egal pou 

patisipasyon nan la vi ekonomik.    Jan bagay yo fèt, sepandan, fanm konfwonte 

obstak pou jwenn antre ekonomik epi pou jwenn garanti pou kredi, enfòmasyon 

sou pwogram prè, epi lòt resous ankò. 

 

Timoun 

 

Anrejistreman nesans :  Se a travè paran li yon timoun pran sitwayènte pa li. Yon 

grenn paran, swa manmman, oswa papa, sifizan pou pitit la jwenn sitwayènte.    

Yon moun kapab fè demand pou vin sitwayen tou ; pou fè sa, fòk li fè yon demand 

fòmèl nan Ministè Enteryè an.    Leta pat anrejistre tout nesans touswit.  

Anrejistreman nesans gratis, jis timoun lan rive nan laj de (2) an.  Anviwon 30 

pousan timoun ki gen ant 1 epi 5 an, pa gen akt nesans ni okèn lòt dokiman ofisyèl.  

Timoun ki fèt nan zòn riral gen mwens chans jwenn dokiman pase timoun ki fèt bò 

lavil. 

 

Edikasyon :  Dispozisyon nan konstitisyon an egzije Leta bay tout timoun 

edikasyon gratis e obligatwa jis lè yo rive nevyèm (9yèm) ane, lè sa elèv yo gen laj 

anviwon 16 an.  Men gouvènman an pa aplike dispozisyon sa yo tout bon.  Pou 

chak 10 timoun ki lekòl, 8 se nan lekòl prive yo ye.  Souvan se nan lekòl 

kongreganist.  Kalite etablisman sa yo varye anpil, paske gouvènman an pa gen 

mwayen pou fè enspeksyon. 

 

Maltretman timoun :  La lwa entèdi vyolans familyal kont timoun minè.   Leta 

toujou manke ni resous sifizan, ni yon kad legal ki byen kampe pou li ta ka bay 

soutyen kòmsadwa, oubyen fè respekte mekanism ki la pou fè pwomosyon respè 

konplè dwa avèk byenèt timoun.  Men Leta te fè kèk pwogrè kanmèm pou fè 

enstitisyonalize pwoteksyon pou timoun.   

 

Etid ki pi resan ki fèt sou kesyon sa a te fèt sou inisyativ Ministè Afè Sosyal avèk 

Travay nan ane 2015.   Etid sa a estime gen 286,000 timoun ki travay komm 

domestik (rèstavèk), ki se yon kalite trafik moun.   Anplis de sa, souvan restavek 

vin viktim abi sikolojik, fizik, epi seksyèl.  Enstiti Nasyonal pou Byenèt Timoun 

(IBESR), avèk biwo spesyalize PNH ki rele Biwo Pwoteksyon Minè (BPM) gen 

responsabilite pou pwoteje byenèt timoun.  Sepandan, efò yo fè gen limit ladan pou 

tèt bidjè epi ekip pèsonèl yo ki piti. 

 

Pou plis enfòmasyon, silvouplè gade rapò Depatman Deta fè sou Trafik moun nan 

adrès gov/j/tip/rls/tiprpt/ epi rezilta Depatman Deta an sou Rezilta pi move fòm 

travay timoun yo nan adrès www.dol.gov/ilab/reports/child-labor/findings/. 

http://www.state.gov/j/tip/rls/tiprpt/
http://www.dol.gov/ilab/reports/child-labor/findings/

Maryaj fòse epi prekòs :  Laj legal pou moun marye se 18 an. Pa gen okèn done ki 

disponib o sijè de maryaj prekòs oubyen maryaj fòse, men maryaj timoun epi 

maryaj fòse se pa de koutim ki kouran nan peyi an.   

 

Eksplwatasyon seksyèl timoun :  Laj minimòm pou sèks konsansyèl se 18 an, epi 

la lwa gen dispozisyon spesyal pou vyòl timoun ki gen laj 16 an oubyen mwens.  

La lwa entèdi detouneman timoun ki gen mwens ke 21 an.  Detouneman minè gen 

ladan li pwostitisyon.  Koubab ka pran pèn prizon ki ant 6 mwa jis 3 an pou krim 

sa.  La lwa preskri pèn ki dire ant sèt (7) a kenz (15) lane prizon epi yon amand ki 

kapab rive ant 200,000 HTG (goud ayisyen) jis 1.5 milyon goud (ant $2,900 a 

$21,600 an dola ameriken) pou krim sa yo.  Sanksyon pou trafik moun avèk 

sikonstans agravant, (ka eksplwatasyon timoun tombe nan kategori sa a), kapab 

rive jis prizon a vi. 

 

Dapre rapò MINUJUSTH ki te pibliye le 6 septanm, majorite rapò ki fèt sou viktim 

vyolans seksyèl se sou ka ti fi ki pako majè.  Te gen kèk rapò tou sou ka ti gason ki 

viktim vyòl.  Plizyè gwoup sosyete sivil lan te fè rapò sou ka timoun kap viv nan 

lamizè, e ki souvan viktim eksplwatasyon avèk abi seksyèl.  Dapre gwoup sa yo, 

timoun souvan oblije tombe nan pwostitisyon, oubyen te pran nan aktivite sèks pou 

lajan pou peye pou bezwen de baz yo tankou depans pou lekòl.  Rekritman timoun 

pou fè eksplwatasyon seksyèl epi fè pònografi, se de zakt ki ilegal, men 

Nasyonzini te sinyale ke gen gang kriminel ki rekrite menm timoun piti ki gen laj 

10 an pou fè bagay sa yo.   

 

Le 13 jwen, gouvènman deklare li mete entediksyon travay a vi sou ONG 

entènasyonal Oxfam.  Sa fèt apre akizasyon ki te fèt kont anplwaye Oxfam ki ta 

komèt move kondwit seksyèl e abi nan epok apre tranbelmandtè 2010 lan.  Te gen 

akizasyon ki deklare ke pami viktim yo, te gen timoun minè. 

 

Timoun ki nan òfelina ak sant dakèy :  IBESR gen responsabilite ofisyèl pou 

pwoteksyon timoun e pou kontwòl ak omologasyon tout òfelina ak sant dakèy 

rezidansyèl.  Lumos, yon ONG entènasyonal, estime gen 25,000 timoun kap viv 

nan plis pase 750 òfelina ki nan peyi an.  80 pousan nan timoun sa yo gen omwen 

yon paran yo konnen ki byen vivan, dapre estimasyon ki te fèt.  Nan mwa oktòb, 

IBESR anonse ke se sèlman 35, sou plis pase 750 òfelina li te enspekte, ki rive nan 

nivo nòm minimòm ki etabli pou swen timoun.  IBESR eseye fèmen pi move 

òfelina yo, men li te ka fèmen yo sèlman lè li jwenn lòt kote pou mete timoun yo.  

An 2017, ofisyèl Leta fèmen kat (4) ofelina ki tap fè abi ak maltretans e petèt tap fè 

trafik ak timoun yo tou.  Te gen 116 timoun ladan yo.  Ofisyèl Leta reyisi mete 51 

timoun nan fwaye dakèy e tout lòt yo tounen nan fanmi yo.  Leta akredite 96 fanmi 

pou nouvo pwogram fanmi dakèy li fenk met an plas pou eseye bese nonm timoun 

ki tombe nan trafik, oubyen pou anpeche yo vin viktim trafik yon lòt fwa anko.  

Òganizasyon lokal epi entènasyonal ki lite kont trafik moun, note sepandan ke Leta 

pa bay resous li ta fèt pou bay, pou bati kont sant tranzisyon oubyen lòt lojman 

pwovizwa epi etablisman, pou swen timoun. 

 

Gen divès lwa pou delenkan jivenil.  Timoun ki gen mwens ke 13 an pa responsab 

pou aksyon pa yo devan la lwa.  Jis yo rive nan laj 16 an, li entèdi pou yo fèmen 

timoun nan prizon granmoun oubyen pou mete yo ansamm ak granmoun nan selil.  

Olye de sa, yo mete delenkan jivenil nan sant re-edikasyon ki eseye reyisi fè 

reyensèsyon sosyal.  Genyen de (2) sant reyabilitasyon, non yo se CERMICOL, 

toulede Pòtoprens.  Lè mwa dout lan rive, te gen anviwon 200 timoun minè nan 

CERMICOL. 

 

Anlevman timoun nan nivo entènasyonal :  Peyi an pa siyatè Konvansyon La Haye  

de lane 1980 sou volè sivil anlèvman timoun.    Silvouplè konsilte Rapò anyèl 

Depatman Deta sou anlevman entènasyonal timoun ki fèt pa pwop paran pa yo nan 

adrès https://travel.state.gov/content/travel/en/International-Parental-Child-

Abduction/for-providers/legal-reports-and-data.html  . 

 

Anti-semitism 

 

Kominote jwiv lan gen mwens ke 100 moun.  Okèn zakt anti-semit te sinyale.   

 

Trafik moun 

 

Silvouple konsilte Rapò Depatman Deta sou trafik moun nan adrès 

www.state.gov/j/tip/rls/tiprpt. 

 

Moun ki andikape 

 

Konstitisyon an deklare ke andikape fèt pou gen mwayen pou kapab gen pwop 

otonomi pa yo, edikasyon epi endepandans yo tou.  La lwa entèdi nenpòt 

diskriminasyon lè moun amploye moun, kont moun ki andikape.  La lwa egzije 

Leta bay moun ki andikape travay nan sèvis piblik li, epi li enpoze yon kota 2 

pousan pou moun ki andikape nan mendèv konpayi sektè prive yo. Kota sa a pat 

satisfè paske Leta pat fè respekte pwoteksyon legal sa yo. 

 

https://travel.state.gov/content/travel/en/International-Parental-Child-Abduction/for-providers/legal-reports-and-data.html
https://travel.state.gov/content/travel/en/International-Parental-Child-Abduction/for-providers/legal-reports-and-data.html
http://www.state.gov/j/tip/rls/tiprpt/
http://www.state.gov/j/tip/rls/tiprpt/

Defansè dwa moun andikape deklare ke andikape fè fas ak gwo obstak pou vote. Li 

difisil pou yo pou jwenn kat idantifikasyon nasyonal pou tèt Biwo Idantifikasyon 

Nasyonal lan pa gen chemin pou moun ki andikape ka rive anndan li, epi fòk ou 

gen kat la pou ou ka vote. 

 

Moun ki andikape konfwonte gwo ostrasizasyon sosyal akoz de andikap yo.    

Moun ki gen andikap mantal oubyen devlopmantal yo majinalize, neglije epi 

maltrete pa sosyete an toutan.   Biwo Sekretè Deta pou Entegrasyon Moun 

Andikape (BSEIPH), ki anba Ministè Afè Sosyal ak Travay lan, se li ki prensipal 

ajan Leta ki responsab pou bay asistans bay moun andikape, epi pou asire 

enklizyon sivil, politik epi sosyal yo. 

 

BSEIPH gen plizyè biwo depatmantal an provens, e li te reyisi fè lobiying bò kote 

gouvènman an pou fè vote mezi lwa ki pou ede moun ki andikape.  Men efò biwo 

sa a limite pa kontrent bidjetè.  Epi tou, kreyasyon devlopman plan stratejik lan, ki 

fèt pou gide efò enstitisyon an, pa fè gwo pwogrè.  BSEIPH ofri konsèy jiridik 

avèk konsey pou jwenn travay, pou moun ki andikape.  Li òganize reyinyon pou 

gwoup defans dwa dez andikape, nan tout biwo rejyonal li regilyèrman. 

 

Gen kek defansè dwa dez andikape ki deklare pa gen ase sèvis sosyal ki disponib 

pou andikape, yo di tou ke pou ka jwenn bon kalite swen medikal se yon gwo 

difikilte pou andikape.  Lopital epi klinik Pòtoprens pa gen ase plas, resous imèn, 

oubyen kòb fon piblik pou swen moun ki andikape.   

 

Zakt vyolans, diskriminasyon epi lòt abi ki baze sou oryantasyon seksyèl avèk 

idantite de janre.   
 

Pa gen okèn lwa ki kriminalize oryantasyon seksyèl ni kondwit omoseksyèl 

konsansyèl ant adilt.  Pa genyen okèn lwa antidiskriminatwa ki an plas pou 

pwoteje moun LGBTI kont diksriminasyon ki baze sou oryantasyon seksyèl 

oubyen idantite de janr. 

 

Pa gen okèn rapò sou ajan lapolis ki komèt aktivman oubyen ki te tolere zakt 

vyolans kont moun ki LGBTI.  Gen kek gwoup LGBTI ki fè rapò sou PNH ak 

otorite jidisyè yo sou kesyon sa a.  Rapò yo deklare ke se pa toutan PNH ak otorite 

jidisyè yo sou bò dokimante oubyen ankete sou deklarasyon moun LGBTI, ki di yo 

viktim abi.  Enstriktè nan akademi PNH te anseye ajan lapolis respekte dwa tout 

sivil sanz eksepsyon.  Pwogram skolè lan fè enseyman pou nouvo rekri yo sou 

kalite krim ki konn komèt souvan kont moun kominote LGBTI an.  Rezilta, se ke 

gen de lidè sosyete sivil lan ki di yo wè ke gen yon gwo pwogre ki fèt nan efò Inite 

Polis Kominotè ak Janr nan PNH pou fè fas ak bezwen kominote LGBTI an. 

 

Nan mwa dout, biwo yon òganizasyon defans dwa moun LGBTI te sibi yon atak ki 

fèt pa yon moun ki tap rele joure slogan kont LGBTI.  Selon deklarasyon 

òganizasyon sa a, agresè an te vin mande kòb pou ede li.  Se lè òganizasyon sa a te 

refize ba li kòb, ke li atake biwo an.  Li tounen pou fè atak sa a nan landemen, avèk 

lòt moun ki te gen zam, pou mete dife nan biwo an.  Manm òganizasyon LGBTI an 

deklare ke lapolis met anpil tan pou vin bay yo sekou, epi, nan yon moman gen 

yon ajan lapolis ki deklare konsa ke pa gen prèv atak lan te vreman fèt tout bon.  

Kowòdonatè òganizasyon an deklare ke kounyea lè li tal depoze plent bay jij de pè 

zòn lan, jij lan te fè kèk ti pawòl kont moun ki LGBTI avan li voye l ale bò kot 

grefye an.   Epi grefye an mande kòb anba tab pou louvri ankèt lan. 

 

Nan nivo lokal lan, atitid moun toujou ostil anvè moun LGBTI ki te piblik epi 

vizib nan oryantasyon seksyèl yo oubyen idantite ak ekspresyon janr yo, sitou 

Pòtoprens.  Gen kek politisyen, lidè sosyetal avèk òganizasyon nan sosyete an ki fè 

opozisyon aktif kont entegrasyon sosyal moun ki LGBTI, epi ki kont tout 

diskisyon sou dwa yo genyen.  Gwoup defans dwa LGBTI ki Pòtoprens deklare yo 

gen plis santiman ensekirite epi mwens konfyans nan otorite Leta, mwens pase sa 

gwoup nan zòn riral yo rapòte.     

 

Stigmatizasyon VIH ak SIDA 

 

Selon yon endèks stigmatizasyon Sant Etazini pou Kontwòl Maladi te fè, 57 

pousan fanm epi 54 pousan gason deklare ke yo pa ta pèmèt timoun ki sewopozitif 

antre chita nan lekòl ak timoun ki sewonegatif, epi 65 pousan fanm avèk 64 pousan 

gason eklare yo pap achte legim nan men sewopozitif. 

 

Lòt vyolans oubyen diskriminasyon sosyetal 

 

MINUJUSTH epi plizyè òganizasyon sosyete sivil rapòte vyolans gang kontinye 

ogmante, sitou nan zòn ki pòv ampil bò Pòtoprens, tankou Matisan ak Gran Ravin.  

MINUJUSTH deklare ke, ant mwa jwen e out, rapò fèt sou sèt (7) ensidan kote se 

gang kit te dèyè yo, konpare avèk twa (3) nan menm peryòd lan pou ane 2017. 

 

  

Seksyon 7. Dwa travayè 

 

a. Libète asosyasyon epi dwa pou fè negosyasyon kolektiv 

Yon dispozisyon spesyal kòd travay ane 1961 lan, ki revize nan ane 1983 regle 

relasyon ant travayè ak patwon.  Kòd la prevwa dwa pou sèten travayè (men pa 

pou anplwaye sektè piblik lan) pou yo ka fòme epi entegre sendika yo chwazi, epi 

pou yo ka fè grèv, amba sèten restriksyon.   Kòd lan pèmèt negosyasyon kolektif 

epi egzige ke fòk patwon yo sinyèn kontra kolektif avèk yon sendika si sendika an 

reprezante de-tyè (2/3) travayè yo, si yo egzije yon kontra.  La lwa pèmèt grèv depi 

omwens yon tyè (1/3) travayè ki nan konpayi an dakò pou sa.  La lwa entèdi 

revokasyon travayè pou tèt yo nan aktivite sendikal, epi patwon yo kapab gen yon 

amand pou peye pou chak vyolasyon ki fèt pou chak moun.   Sepandan, kòd lan pa 

oblije patwon yo re-anboche travayè patwon an te revoke ilegalman pou aktivite 

sendikal, men travayè ki pèdi travay yo ilegalman gen dwa pou yo touche kòb la 

lwa bay yo dwa touche.   

 

Kòd lan mete plizyè restriksyon sou dwa travayè.    Li egzije ke fòk sendika gen 

otorizasyon preyalab nan men Leta pou sendika an ka rekonèt.    Kòd lan limite 

grèv legal yo anba kat kategori : grèv ki fèt pandan travayè yo rete an plas nan pòst 

yo, grèv ki fèt san travayè yo pa soti anndan enstitisyon an, grèv ki fèt kote travayè 

yo soti kote lye travay lan ye epi abandone enstitisyon an, epi grèv ki fèt an 

solidarite avèk yon lòt grèv.   Anplwaye sèvis piblik ak antrepriz sektè piblik pa 

gen dwa fè grèv.    Kòd lan defini anplwaye sèvis piblik kòm de travayè esansyèl 

ki "pa kapab sispann aktivite san yo pa lakòz yon tò grav pou sante ak sekirite 

piblik lan."   Pou tout grèv, fòk ou bay preyavi 48 è, epi grèv pa gen dwa depase 

plis pase yon jou.    Gen de gwoup ki te jwenn mwayen fè grèv kanmèm ak tout 

restriksyon sa yo.  Sa yo fè, yo la nan kote travay yo, men yo refize travay.  Anplis 

de sa, la lwa pèmèt abitraj obligatwa sou demand yon sèl nan pati pou fè grèv lan 

sispann.  Kòd lan pa kouvri travayè endepandan oubyen travayè ki nan sektè 

enfòmèl.  

 

Leta fè efò pou fè respekte la lwa travay, menmsi zefò l pat konplètman efikas.  

Fonksyonè piblik, sendika epi moun ki asosye nan koze faktori, te pouse elajisman 

dyalòg lan.   Tribinal travay fonksyone anba sipèvizyon Ministè Afe Sosyal ak 

Travay.  Yo gen responsabilite pou tranche kontansye nan sektè prive an.    Gen 

yon sèl tribinal travay nan Pòtoprens.  Andeyò Pòtoprens, plenyan gen dwa sezi 

tribinal minisipal pou tèt konfli travay.  Kòd lan egzije ministè fè medyasyon 

anvan yon dosye rive devan tribinal travay lan.  Lè gen kontansye travay, ministè 

an mennen yon ankèt pou wè ki kalite e ki lakòz konfli an ye, pou reyisi ka jwenn 

yon rezolisyon.  Si tout pati yo pa ka dakò pou jwenn yon solisyon, alenkile ka a 

pral monte tribinal. 

Nan ane ki pase an, omboudzman pou travayè sektè vètman epi Ministè Afè Sosyal 

ak Travay lan te fè de medyasyon pou travayè ak patwon Pòtoprens, Pak 

Endistryèl Karakòl, epi Wanament.  Paseke kapasite jidisyè an pa ampil, epi 

paseke gen reta lè dosye gen pou soti sot Ministè Afè Sosyal ak Travay, pou pran 

chimen pou ale nan tribinal, se sèvis medyasyon omboudzman travayè sektè 

vètman an, epi sèvis konsilyasyon ministè an, ki souvan sèl rekou ofisyèl travayè 

genyen tout bon pou doleyans, tankou pi bon salè, oubyen pi bon kondisyon 

travay.     

 

Omboudzman travayè lan te fè entèvansyon pou range relasyon ant patwon, 

travayè epi òganizasyon sendikal.  Sa konn fèt swa apre demand fòmèl travayè yo, 

oswa sendika yo, reprezantan anplwayè yo, oubyen daprè obsèvasyon pwogram 

Better Work Haiti (BWH) ki nan Òganizasyon Entènasyonal Travay lan (OIT).  

Ofis omboudzman travayè lan itilize divès metòd lè yap fè entèvansyon : tankou pa 

egzanp echanj nan telefòn, reyinyon pou chita pale, vizit avèk reyinyon nan faktori, 

epi yo bay konsèy tou. 

 

 

Sanksyon pou entèferans avèk aktivite sendikal, selon la lwa, se ant 1.000 rive 

3.000 goud ($19 a $57 an dola ameriken).   Amand yo pa ase wo pou yo ta 

dekouraje vyolasyon fèt, epi otorite yo pat enpoze ni kolekte okenn amand non plis 

tou.    Pandan ane an, gouvènman te egzije kèk faktori remedye vyolasyon yo te fè, 

dapre kòd travay la, e pami yo te genyen vyolasyon de libète dasosiyasyon.   

 

Diskriminasyon kont sendika toujou la, menmsi gen mwens kalite ka sa yo, lè ou 

kompare ak sak te konn fèt anvan.   Selon rapò travayè fè, patwon te komèt akt 

sispansyon, revokasyon, epi lòt reprezay ; pou tèt aktivite sendikal lejitim, adezyon 

nan sendika, aksyon kolektiv epi lòt aktivite asosyatif.  

 

Te gen grèv epi lòt kalite arè travay nan sektè vètman an nan ane an.  Ladan te gen 

deranjman aktivite faktori Pòtoprens epi depatman Nò ak Nòdwèst lan, nan moman 

travayè yo te lanse manifestasyon avan epi apre anons nouvo salè minimòm lan 

kite fèt an oktòb. 

 

OIT epi pwogram BWH nan Sosyete Finansyè Entènasyonal lan te note ensidan 

kote patwon fè enjerans nan aktivite sendikal. 

b. Entèdiksyon travay fòse oubyen obligatwa 

 

La lwa entèdi nenpòt kalite travay fòse oubyen obligatwa ; sepandan, gouvènman 

an pat efikas pou fè respekte lwa sa a sou tout sektè ekonomi yo.   Omboudzman 

travay lan, sepandan, pat anrejistre okèn ka entimidasyon oubyen maltretman 

patwon yo ta komèt.  Sanksyon pou vyolasyon lwa kont travay fòse kouvri yon 

gam ant 1,000 rive 3,000 goud (ant $14.40 a $43.20 an dola ameriken), men y opa 

sifi vre pou ta dekouraje vyolasyon fèt.  

 

Rapò te konstate de ensidans travay fòse oubyen obligatwa, pi presizeman, travay 

fòse pami timoun domestik, oubyen restavèk (silvouplè gade nan seksyon 7.c.).   

Timoun nan sityasyon sila riske tombe nan travay fòse : sant dakèy prive epi sant 

dakèy ki sponsorize pa ONG ; travayè nan sektè konstriksyon, agrikilti, pisikilti, 

travay domestik, epi ki vann nan lari.  Ositou : moun ki nan kategori IDP (deplase), 

tankou moun ki te deplase akoz de Siklòn Matthew epi tranblemandtè 2010 lan ; 

moun nan fanmi monoparantal, kote chèf fanmi an se yon fanm, oubyen ki nan 

fanmi ki gen anpil timoun ; epi jèn LGBTI ki souvan sanzabri epi anba 

stigmatizasyon fanmi yo, epi sosyete an (silvouplè konsilte seksyon 7.c.). 

 

Silvouple gade tou nan Rapò Depatman Deta sou Trafik moun nan adrès 

www.state.gov/j/tip/rls/tiprpt/. 

 

 

c. Entèdiksyon travay timoun epi laj minimòm pou travay 

 

Laj minimòm pou travay nan sektè endistriyèl, agrikòl oubyen komèsyal, se 15 an.    

Laj minimòm pou travay andeyò twa sektè sa yo se 14 an.  Men timoun ki gen laj 

12 an ou plis, gen dwa travay pou jis twa (3) èdtan pa jou, si se pa pandan lè lekòl 

yo, e si se nan biznis fanmi yo yap travay.  Lè konsa yo anba sipèvizyon Ministè 

Afè Sosyal ak Travay lan.  La lwa pèmèt timoun laj 14 an mete tèt yo kòm apranti ; 

timoun laj 14 rive pou 16 an pa gen dwa travay kòm apranti pandan pliske 25 èdtan 

pa semèn.    Amandman kòd travay 27 septanm lan deklare li ilegal pou fè timoun 

mwens ke laj 16 an travay.  Men, nou pa konnen si nouvo amendman sila ranplase, 

kounyea, ansyen lwa yo ki te presize eksepsyon sektoryèl nou te wè pi wo yo. 

 

La lwa entèdi jèn ak timoun fè travay ki gen danje ladan; ki deranje edikasyon yo; 

oubyen ki ka afekte sante ak devlopman fizik, mantal, spirityèl, moral oubyen 

sosyal yo.  Itilizasyon timoun pou fè aktivite kriminèl kouvri pa lwa sa yo.  Ositou, 

la lwa entèdi timoun travay nan kondisyon ki gen danje oubyen peril ladan, tankou 

travay nan min, nan konstriksyon, oubyen nan sèvis asenisman.   Epi li entèdi pou 

http://www.state.gov/j/tip/rls/tiprpt/
http://www.state.gov/j/tip/rls/tiprpt/

timoun travay lannwit nan antrepriz endistriyèl, si yo gen mwens ke 18 an.  

Amandman mwa septanm 2017 lan double sanksyon pou moun ki anplwaye 

timoun amba laj pou fè travay lannwit.  Entèdiksyon travay ki gen danje ladan sa 

yo pa touche kèk sektè ekonomik empòtan, tankou pa egzanp agrikilti.  Pandan ane 

an, okèn faktori sektè vètman an te an non-konfòmite pou tèt travay timoun, selon 

rapò yo.  Yon rapò BWH nan OIT ki kouvri peryòd oktòb 2017 rive oktòb 2018 te 

sepandan konstate de (2) ka non-konfòmite konsiy sou travay timoun.  De (2) 

faktori pat mande idantifikasyon kòmsadwa nan men kèk travayè lè yo te 

amplwaye yo. 

 

Pa gen okèn lwa ki entedi moun anplwaye timoun komm domestik.  La lwa egzije 

patwon peye tout travayè domestik ki gen plis pase laj 15 an.  Men sa kite patwon 

travayè domestik yo bay « manje avèk lojman » kòm peyman bay travayè ki gen 

mwens ke 15 an.  Se konsa patwon yo konn eskive regleman a. 

 

Moun laj 15 rive sou 18 an, kap chèche travay, fèt pou resevwa nan men Ministè 

Afè Sosyal ak Travay otorizasyon pou ka travay, amwens ke yap travay komm 

domestik.    Kòd travay lan prevwa sanksyon pou non-konfòmite ak pwosedi, 

tankou pa egzanp si ou pa chèche jwenn otorizasyon travay pou anplwaye en tout 

legalite timoun ant 15 ak 18 an daj.   Men la lwa pa sanksyone moun ki anplwaye 

timoun piti ki mine.  Limit sanksyon yo, ki sèlman ant 3,000 goud pou rive 5,000 

goud ($43 a $72 an dola ameriken) pa ditou sifi, ni pou kaponen moun, ni pou 

pwoteje timoun kont eksplwatasyon. 

 

Ministè Afè Sosyak ak Travay, a travè IBESR, responsab pou fè moun respekte 

lwa ki ankadre travay timoun.    Byenke IBESR te toutan amba kontrent resous, ki 

fè ke sa te vin antrave kapasite l pou mennen bon ankèt sou afè travay timoun, 

IBESR epi BPM ki nan PNH te kanmèm reyaji lè rapò te fèt sou maltretman ki fèt, 

swa nan kay swa nan òfelina kote timoun travay.   Leta pa fè rapò ni sou ankèt ki te 

fèt sou vyolasyon lwa travay timoun, ni sou sanksyon yo te enpoze.    Men fòk nou 

sinyale ke Leta epi bayè entènasyonal te mete plis kòb fon pou pèmèt IBESR fè 

akizisyon yon nouvo espas administratif, epi anploye plis efektif, IBESR toujou pa 

gen ase pwogram pwoteksyon sosyal, epi bon lejislasyon efikas tout bon pou kapab 

elimine vye travay ki pi mal ke timoun tombe ap fè.  

 

Nouvo manm te nonmen pou Komisyon Tripatit kont Travay Timoun.  Pami yo, 

gen aktè sosyete sivil, sendika, epi patwon.  Yo gen manda pou jere kestyon travay 

timoun, epi pou pale de tout pwoblèm ki afekte aplikasyon nouvo lwa sou travay 

timoun yo.  Rive septanm, komisyon sila toujou patko janm kapab rankontre, pou 

tèt reprezantan sendika patka fin mete tèt ansamm. 

BPM responsab fè ankèt sou krim ki fèt sou timoun.  Li voye timoun eksplwate ak 

timoun maltrete bay IBESR epi ONG patnè pa li, pou timoun sa yo ka jwenn sèvis 

sosyal.  BPM gen otorite pou reyagi lè gen akizasyon maltretman.  Li gen dwa 

arete moun pou tèt eksplwatasyon travayè domestik ki timoun, BPM lan pat 

pouswiv ka rèstavèk pou fè envestigasyon, paseke pa gen okèn chef dakizasyon li 

ta ka chaje sou tèt moun ki eksplwate timoun nan ka sa yo.    Pa gen okèn lwa, ki 

gen pwoteksyon spesifik pou timoun ki viktim trafik, ki egziste pou sa. 

 

Timoun amba laj 15 an souvan konn ap travay nan sektè enfòmèl pou pote ti kòb 

anplis pou fanmi yo.  Pami aktivite ak sektè kote timoun travay, gen ladan : travay 

domestik, fè jadin pou manje, epi travay nan lari, tankou pa egzanp vann 

machandiz, lave machin, travay pou pote chaj nan mache piblik avèk stasyon 

otobis, epi mandyan.  Timoun travay ak paran yo tou, nan jadin fanmi yo.  To 

chomaj granmoun wò ampil, ki fè ke gwo kantite timoun pa jwenn travay nan 

agrikilti komèsyal.   

 

Pi vye travay ki pi mal timoun konn ap fè, tankou travay fòse, se toujou yon gwo 

pwoblèm ki toupatou -- sitou nan domestisite.    Si ou gade sitiyasyon restavek ki 

explwate yo, ou jwenn ampil fanmi ki fòse timoun travay yon gwo kantite èdtan, 

pou fè travay ki mande gwo efò gwo fòs ponyèt, san yo pa bay kòb ki korespon ak 

travay la, oubyen san yo pa bay timoun yo ase pou manje.  Yo konn refize voye 

timoun yo lekòl, epi yo konn maltrete yo, bat yo, oubyen fè seks oswa kadejak sou 

yo.  Lè paran pa gen ase kòb pou okipe yo, souvan yo vin met ti fi yo komm 

domestik nan kay lavil; epi yo mete ti gason travay nan jading, pou explwate 

travay yo.  Restavek ki pa sove kite fanmi kote yo te mete yo travay souvan konn 

rete nan fanmi an jis tan yo rive laj 14 an.   Anpil fanmi fòse restavek yo pati avan 

yo vin rive laj 15 an. Konsa yo eskive peye yo yon salè, jan la lwa mande sa fèt.    

Lòt moun pa okipe la lwa ditou ditou, an tout enpinite.   

 

Travay nan lari mete timoun amba risk divès danje, tankou move tan, aksidan 

machin, epi krim.    Restavek ki sove kite fanmi kote yo mete yo travay, oubyen ke 

fanmi sa yo te lage, se yo menm ki pi plis nan popilasyon timoun kap viv nan lari.  

Ositou, gang kriminèl fòse anpil ladan fè seks pou lajan, oubyen komèt krim nan 

lari.  Lòt fè travay machann oubyen yo tounen mandyan.    

 

Gade tou silvouplè nan Rezilta rechèch Depatman Travay lan sou pi vye move fòm 

travay timoun nan adrès www.dol.gov/ilab/reports/child-labor/findings/. 

 

 

http://www.dol.gov/ilab/reports/child-labor/findings/


 AYITI 31 

Rapò peyi yo sou pratik dwa moun pou ane 2018 

Depatman Deta Lezetazini • Biwo Demokrasi, Dwa Moun ak Travay 

d. Diskriminasyon nan anplwa epi metye 

 

Konstitisyon an prevwa libète travay pou tout sitwayen.  Li entèdi diskriminasyon 

baze sou janr, orijin, relijyon, opinyon oubyen eta sivil.   Pou travayè sektè piblik, 

konstitisyon an resève yon kota minimòm 30 pousan pou fanm.  Kòd travay lan pa 

defini diskriminasyon nan travay, men li defini dispozisyon presi konsènan dwa e 

obligasyon etranje ak fanm, tankou kondisyon pou jwenn pèmi travay, kota sou 

travayè etranje, epi dispozisyon pou konje matènite.  La lwa pa entèdi 

diskriminasyon sou baz : andikap, lang, oryantasyon seksyèl owsa idantite seksyèl, 

stati sosyal, epi stati sewopozitivite VIH/SIDA.    

 

Leta te pran mezi pou fè respekte la lwa a travè metòd administratif, tankou pa 

egzanp Ministè Kondisyon Feminin lan epi BSEIPH lan.  Nan sektè prive an, nan 

plizyè kalite travay gason sèlman te konn fè anvan, kounyea kòmanse gen 

anplwaye ki se fanm.  Epi kounyea tou, yo konn bay fanm yo touche memm kòb 

pou travay ak gason yo, sou menm echel de pè an.  Sa vin fèt pa egzanp nan 

transpò piblik epi nan konstriksyon.  Malgre amelyorasyon sa yo, diskriminasyon 

baze sou janr toujou yon pwoblèm ki enpòtan, byenke Leta pa fè evalyasyon sou 

sa, ni pat gen rapò ki denose abi.  Nan dènye evalyasyon BWH fè sou 28 faktori 

ant oktòb 2017 epi oktòb 2018, yo note yon sèl ka non-konfòmite de 

diskriminasyon sou baz janr.   Faktori kote ka sa a te note te pran aksyon 

imedyatman apre evalyasyon an fèt pou revoke tout moun ki te nan dezod asèlman 

sa yo.  BWH fè rapò ki dekclare gen amelyorasyon nan jan ka asèlman seksyèl yo 

jere ; men kanmem sa rete yon enkyetid pou sektè an. 

 

e. Kondisyon travay ki akseptab 

 

La lwa prevwa yon salè minimòm nasyonal.  Konsèy Siperyè Salè lan te pibliye 

yon nouvo tablo salè minimòm le 8 oktòb.  Salè minimòm jounalye kounyea se ant 

215 goud ($3.00) pa jou pou travayè domestik, e li rive jis 500 goud ($7.20) pa jou 

nan sèten pwofesyon tankou finans, telekominikasyon epi lekòl prive.  Nan sektè 

kouti rad pou ekspòtasyon, salè minimòm jounalye an fikse a 420 goud ($6.00) pa 

jou.  Salè minimòm nasyonal pou travayè domestik fikse a 215 goud, sètadi yon ki 

kras pi wo pase nivo salè ki etabli komm salè lamizè ofisyèl lan. 

 

Nan mwa septanm 2017, palman adopte yon nouvo lwa ki òganize epi regile travay 

sou yon peryòd 24 è.  Li divize an twa (3) ka, ki dire wuit (8) èdtan.  Yo rele lwa sa 

a, lwa 3*8.  Li fikse jounen travay nòmal lan pou wuit (8) èdtan, epi semèn travay 

lan pou 48 èdtan pou antrepriz endistriyèl, komèsyal, agrikòl epi touristik, epi pou 

sèvis piblik e prive.  Lwa 3*8 lan abwoje plizyè dispozisyon kòd travay lan, tankou 

pa egzanp dispozisyon ki anvan te kouvri tan travay, pèman è siplemantè, jounen 

repo ebdomadè, epi sèten jou ferye ki te peye.  Selon omboudzman endistriyèl la, 

miz an vigè lwa 3*8 lan pat lakoz ankenn gwo chanjman nan mache travay lan, 

men fòk ta Leta piblye plis sikilè pou garanti miz ann aplikasyon l. 

 

La lwa etabli règleman minimòm pou sante ak sekirite, epi li egzige moun respekte 

sèten nòm ki la pou pwoteje sante ak sekirite travayè yo ; nòm sa yo enkli kota 

enfimyè ki fèt pou chita sou plas nan faktori, sèvis medikal an pèmanans, epi 

kontwòl medikal anyèl pou travayè.  La lwa otorize travayè avèti patwon yo si gen 

nenpòt defektyozite oubyen sityasyon ki ka danjere pou sante oubyen sekirite yo, 

epi li otorize yo rele Ministè Travay lan, oubyen lapolis, si patwon an pa fè sa ki 

gen pou fèt pou ranje pwoblèm la.  Nòm ki regile sante ak sekirite yo byen ajiste 

pou prensipal sektè yo, men nòm yo pa toujou aplike. 

 

Se vre la lwa bay ministè lan responsabilite pou l fè respekte lwa ak regleman ki 

kouvri yon ansanm pwoblèm ki gen pou wè ak travay, tankou lwa sou salè avèk 

èdtan travay.  Sependan, lwa ak regleman sou semèn travay nòmal lan, peman prim 

pou è siplemantè, epi nòm sekirite ak sante nan travay, pat byen byen aplike.  

Sanksyon pou kalite enfraksyon sa yo pa sifizan pou kaponèn moun, epi otorite yo 

souvan pa jamm menm eseye sevi ak sanksyon sa yo.  Sanksyon la lwa sou yon 

patwon ki ta pa mete an plas dispozisyon pou garanti sante ak sekirite nan travay, 

jan kòd travay lan mande sa fèt, sanksyon a se ant 200 pou rive sou 2,000 goud 

($3.75 a $37.50 an dola ameriken) oubyen yon maksimòm 3 mwa prizon.  

Sanksyon pou vyolasyon dispozisyon salè minimòm, oubyen èdtan travay, nan kòd 

travay lan se ant 1000 rive sou 3,000 goud ($14.40 a $43.20 an dola ameriken).   

Pat gen okèn pouswit te ki fèt kont moun ki anba akizasyon vyolasyon salè 

minimòm, oubyen vyolasyòn èdtan travay. 

 

Kontrent resous imèn epi lòt kontrent limite kapasite ministè lan pou fè respekte 

dispozisyon travay lwa nasyonal ak entenasyonal yo.  Enspektè travay nan kapital 

lan, epi an pwovens tou, fè fas ak sèten difikilte ; tankou mank finansman, yon 

nivo pwofesyonalism ki pa sa pou l ta yè, epi lapolis pa bay yo sipò.   

 

Te gen rapò ki deklare gen de fwa dispozisyon sou è siplemantè nan faktori vètman 

pat respekte.  

 

Majorite sitwayen travay nan sektè enfòmèl lan, owsa nan jadin yo plante pou 

jwenn manje.  Nan sektè sa yo, la lwa pa fikse salè minimòm.  Toujou gen rapò ki 

konn fèt ki deklare gen non-konfòmite nan pèman, nan konje peye, nan sekirite 

sosyal epi lòt benefis, kontra, sèvis sante epi premye swen, epi pou pwoteksyon 

travayè yo nan sektè endistriyèl ak sektè montaj yo.   

 

Non-respè nòm sante ak sekirite toujou rete yon sije denkyetid enpòtan.  Pwogram 

BWH nan OIT te kontinye rapòte ke preske tout faktori pa mete kantite 

enstalasyon avèk pèsonèl medikal la lwa egzije.  Pami lòt pwoblèm gen tou: non-

respè nòm sekirite pou stokaj pwodwi chimik ak materyèl danjere, mank fòmasyon 

pou travayè kap manyen pwodwi chimik ak materyèl danjere, epi mank matreyèl 

pwoteksyon, e mank pano sinyalizasyon pou aveti lè gen danje. 

 

Pwogram BWH nan OIT fè rapò sou ka kote plizyè travayè ki te ekspoze avèk 

danje nan travay yo, pat janm al kay doktè pou fè kontwòl medikal anyèl ke yo fèt 

pou resevwa gratis.  La lwa bay Ofis Asirans, Aksidan Travay, Maladi avèk 

Matènite (OFATMA) responsabilite pou kontwol medikal sa yo.  Byenke sèten 

faktori kòmanse fè kontwòl medikal pou pwòp kont pa yo, OFATMA toujou fè efò 

pou ogmante kapasite pa li, epi li te kontinye fè kontwòl medikal nan faktori.    

Pwogram OIT Better Work Haiti te kontinye travay ak faktori epi OFATMA pou 

fè amelyorasyon nan respè egzijans sa a. 

 

Okèn gwoup te kolekte done fòmèl sou sijè sa a, men sendika deklare ke nan sektè 

konstriksyon avèk travo piblik, sa rive souvan moun tombe malad, oswa yo blese, 

kote yap travay.  


